
1924 ГЪЭМ И МЭКЪУАУЭГЪУЭ МАЗЭМ И 1 ЛЪАНДЭРЭ КЪЫДОКI

ФИФI ФЫМЫГЪЭПУД, ФИ IЕЙ ФЫМЫГЪЭПЩКIУ

ГуфIэгъуэ  пшыхьхэр

КъБР-м и Парламентым и УнафэщI 
Егоровэ Татьянэ накъыгъэм и 9-м Хэку 
зауэшхуэм и ветеран Ожеред Максим и 
унэм щыIащ ТекIуэныгъэм и махуэш-
хуэмкIэ ехъуэхъуну.

МЫ ГЪЭМ и шыщхьэуIу мазэм вете-
раным и ныбжьыр илъэси 102-рэ ирикъу-
нущ. 1940 гъэм ар Николаев къалэм дэт 
дзэ-тенджыз базэм щеджауэ щытащ 
икIи хы флотым къулыкъу щищIэну ягъа-
кIуэри, 1946 гъэм и гъатхэ пщIондэ абы 
хэтащ. И лIыхъужьыгъэмрэ хахуагъэмрэ 
папщIэ, Ожеред Максим къыхуагъэфэ-
щащ Вагъуэ Плъыжьымрэ Хэку за-
уэшхуэм и орденым и япэ нагъыщэмрэ, 
«И хахуагъэм папщIэ», «Германием зэ-
ры текIуам папщIэ» медалхэр.

Зауэ нэужьым ар щылэжьащ Куржым, 
Къэрэшей-Шэрджэсым, Астрахань и 
 метеостанцым я Iэтащхьэу. 1959 гъэм 
къыщыщIэдзауэ 1974 гъэ пщIондэ Къэ-
бэрдей-Балъкъэрым и гидрометеобю-
ром и унафэщIу щытащ.

Ветераным щепсалъэм, Егоровэ Та-
тьянэ абы фIыщIэ хуищIащ, щIэблэм ма-
мыр гъащIэр зэрыхуахъумам папщIэ.

- ТекIуэныгъэм и махуэшхуэр псом 
 нэхърэ нэхъыщхьэщ. ЗэрыпхъуакIуэхэм 
текIуэнымкIэ къалэн нэхъыбэ зыгъэ зэ-
щIар ди къэралращ икIи абы уасэшхуэ 
щIитащ, ди цIыху куэд зэрыхэкIуэдар 
къэплъытэмэ. Фэ гъащIэ къыдэфтащ, 
тщыгъупщэнукъым фи лIыгъэр, абы дро-
пагэ, - жиIащ Егоровэм.

КъБР-м и Парламентым и УнафэщIыр 

нэхъыжьым ехъуэхъуащ узыншагъэ 
быдэ, къару мыкIуэщI иIэну, иужькIэ 
 саугъэти иритащ.

- Нобэ си къуэрылъху цIыкIу Софие 
къыздэсшащ ветеранхэм епсэлъэну, 
абыхэм я гукъэкIыжхэм едэIуэну Iэмал 
игъуэтын щхьэкIэ. Хэку зауэшхуэм и 
 къекIуэкIыкIамрэ тхыдэ пэжымрэ тхъу-
мэн хуейщ, ди япэ итахэм текIуэныгъэр 
къызэрахьам и уасэр ящIэу щIэблэр 
къэдгъэхъуну дыхуеймэ, - къыхигъэщащ 
Егоровэ Татьянэ. 

Ди республикэм и хабзэгъэув IэнатIэм 
и Iэтащхьэр, къищынэмыщIауэ, щыIащ 
Юрков Анатолийрэ абы и щхьэгъусэ 
Александрэрэ я унагъуэми. Нэхъыжьхэм 
ехъуэхъури, зауэ лъэхъэнэ хьэлъэхэм 
 къагъэлъэгъуа лIыхъужьыгъэм папщIэ 
фIыщIэ яхуищIащ. Егоровэ Татьянэ ахэр 
зыхуэныкъуэ щыIэмэ щIэупщIащ, сыт и 
лъэныкъуэкIи и гуапэу защIигъэкъуэну 
зэрыхьэзырри дыщIигъуащ. Ветеранхэм 
я хьэщIэм хуаIуэтэжащ я гъащIэр къы-
зэрекIуэкIар, апхуэдэуи КъБР-м и Пар-
ламентым и УнафэщIым зэпымыууэ 
 абыхэм и нэIэ зэратригъэтым щхьэкIэ 
фIы щIэ хуащIащ.

Егоровэ Татьянэ ехъуэхъуащ Хэку за-
уэшхуэм и ветеран Герасименкэ Нини.

А махуэм КъБР-м и Парламентым и де-
путат псори щхьэж и нэIэ зытет вете-
раным и деж щыIащ икIи гуапэу ехъуэ-
хъуащ.

КъБР-м и Парламентым и 
пресс-IуэхущIапIэ.

КъБР-м и Iэтащхьэ КIуэкIуэ Казбек хэтащ ЩIыналъэ 
зыужьыныгъэмкIэ Правительствэм и комиссэм и Пре-
зидумым и зэIущIэм. Ар иригъэкIуэкIащ УФ-м и Прави-
тельствэм и УнафэщIым и къуэдзэ Хуснуллин Марат.

ЗЭIУЩIЭМ щыхэплъащ гъуэгухэр щIынымкIэ лэжьы-
гъэхэр зэрекIуэкIым, абы и лъэныкъуэкIэ къапэщыт къа-
лэнхэр зэрагъэзащIэм, апхуэдэу инфраструктурэр зэте-
гъэувэнымрэ абы хиубыдэ ухуэныгъэхэр къэгъэ щIэ рэ-
щIэжынымкIэ проект щхьэхуэхэм папщIэ ахъшэ къы-
зэрызэрагъэпэщым.

«ФIагъ лъагэ зиIэ гъуэгу шынагъуэншэхэр» лъэпкъ 
 проектым Къэбэрдй-Балъкъэрым и ухуэныгъэу 2021 гъэм 
113-рэ хагъэхьащ. Абыхэм яхэтщ линейнэ, щIыналъэ, му-
ниципальнэ мыхьэнэ зиIэ лэжьыгъэхэр, апхуэдэу уэзды-
гъэхэр фIэдзэнымкIэ, гъуэгу гъунэхэр гъэбыдэнымкIэ, 
светофорхэр къэгъэсэбэпынымкIэ лэжьыгъэхэм. Нобэм 
ирихьэлIэу а Iуэху псори езыгъэкIуэкIынухэр къыхахащ. 
Псори зэхэту зыхуей хуагъэзэнущ гъуэгу нэхъыщхьэхэм 
ящыщу километри 115-м щIигъу.

КъБР-м и Iэтащхьэмрэ
Правительствэмрэ я пресс-IуэхущIапIэ.

Къэбэрдей-Балъкъэр Республикэм и 
Iэтащхьэ КIуэкIуэ Казбек накъыгъэм и 
13-м хуэзащ «Ростелеком» акционер 
 зэгухьэныгъэ зэIухам и Къэбэрдей- 
Балъкъэр къудамэм и унафэщI ХъутIэ 
Залым. ЗэIущIэм щыжаIащ бжыгъэхэр 
зи лъабжьэ технологиехэм зегъэуб-
гъуныр экономикэм тэмэму зегъэу-
жьынымкIэ, цIыхухэм хуащIэ социаль-
нэ Iуэхутхьэбзэхэм я фIагъыр къэIэ-
тынымкIэ хэкIыпIэ нэхъыщхьэу зэ ры-
щытыр икIи а лэжьыгъэм гулъытэ хэха 
зэрыхуэщIыпхъэр.

ПСАЛЪЭМАКЪЫМ къыхэщащ инф-
раструктурэм и оптическэ зэфIэкIхэр 
къэIэтыныр, социальнэ IэнатIэм инфор-
матизацэм зыщегъэубгъуныр. Лъэпкъ 
проектхэр гъэзэщIэным пыщIауэ иджы-
рей технологиехэр зыубгъуауэ щIэгъэ-
къуэн къыщащI щIыналъэм узыншагъэр 
хъумэнымрэ егъэджэныгъэмкIэ и Iэна-
тIэхэр. Къапщтэмэ, узыншагъэр хъу мэ-
нымкIэ IэнатIэм и къэрал информацэ 
системэ зэгуэтым и республикэ Iыхьэм 
зэхагъэуващ. Абы иджыпсту пыщIащ 
къэралым и унафэм щIэт медицинэ 
 IуэхущIапIэу республикэм щыIэ псори. 
КъБР-м ис дэтхэнэ зыми ар къигъэсэ-
бэпурэ дохутыр зригъэплъын папщIэ зри-
гъэтхыну зэфIэкI игъуэтащ, медици нэм и 
IуэхущIапIэхэри связым и Iэмалхэр къа-
гъэсэбэпурэ зыхуэфащэ информацэмкIэ 
зохъуажэ. Иджыпсту ирагъэкIуэкI лэжьы-
гъэхэм я фIыщIэкIэ телемедицинэ техно-
логиехэми заужь икIи абыхэм узынша-
гъэр хъумэнымкIэ пэублэ IэнатIэхэмрэ 
сымаджэщхэмрэ зэпащIэну.

Пандемием зыщиубгъуа лъэхъэнэм 
хуабжьу сэбэпышхуэ хъуащ вузхэмрэ 
школ хэмрэ щIэсхэр я унэ имыкIыу еджэ-
ным пащэнымкIэ Iэмалхэр зэры зэт ра-
гъэувар. Сатум, Iуэхутхьэбзэхэм, псэупIэ-

коммунальнэ хозяйствэм я лъэныкъуэкIэ 
къапщтэмэ - а технологиехэм я сэбэпкIэ 
ахъшэр Iэрымылъхьэу зэблагъэкIыу хуе-
жьащ икIи абы щыуагъэхэр нэрылъагъуу 
игъэмэщIащ. Бжыгъэхэр зи лъабжьэ зэ-
фIэкIхэр туризмэм и IэнатIэми и щIэгъэ-
къуэнышхуэщ икIи ахэр сэбэп хъунущ 
 къуршхэм щыщыIэ зэманым зыгъэпсэ-
хуакIуэхэм шынагъуэ къатемыгъэхьэным-
кIэ.

ЗэIущIэм апхуэдэу къыщыха-
гъэщхьэхукIащ гъуэгухэм щызекIуэхэм, 
цIыху куэд щызэблэкI щIыпIэхэм, 
апхуэдэу еджапIэ зэмылIэужьыгъуэхэм 
шынагъуэншагъэр щыгъэбыдэнымкIэ 
бжыгъэхэр зи лъабжьэ технологиехэм 
IэмалыщIэхэр къызэ рызэIуахыр. Ди 
щIыналъэм къыщагъэ сэбэп «Республи-
кэ шынагъуэншэ» системэм хиубыдэу 
гъуэгухэм зэрызекIуэ хабзэхэр зэрыща-
гъэзащIэм кIэлъыплъ автоматикэ комп-
лексу 86-рэ щыIэщ. Ды зэрыт илъэсыр 
иухыху иджыри апхуэдэ системэу 50 
ягъэувыну я мурадщ. Транспортым пы-
щIа апхуэдэ системэхэр дяпэкIэ нэхъри 
зэрырагъэфIэкIуэнум къы хэкIыу транс-
порт нэхъыбэ щызэблэкI автомобиль 
 гъуэгухэм щыIэ щытыкIэр ефIэкIуэнущ, 
абыхэм къыщыхъу щIэщ хъухэми я бжы-
гъэм кIэрыхуну щогугъ.

А Iуэху псори «Бжыгъэхэр зи лъабжьэ 
лэжьыгъэхэм я щIыналъэ» платформэм 
къриубыдэу зэпащIэну я мурадщ. Къызэ-
ралъытэмкIэ, ар сэбэп хъунущ къы зэ ры-
мыкIуэ щытыкIэхэр къэзышэ щхьэусы-
гъуэхэр гъэмэщIэнымкIэ, КъБР-м и со-
циально-экономикэ щытыкIэм зэпы-
мыууэ кIэлъыплъынымкIэ. Проектхэм я 
нэ хъыбапIэр дызэрыт илъэсымрэ къыкIэ-
лъыкIуэ гъэмрэ ягъэзэщIэну я мурадщ.

КъБР-м и Iэтащхьэмрэ
Правительствэмрэ я пресс-IуэхущIапIэ.

КъБР-м и Iэтащхьэ 
КIуэкIуэ Казбек лэжьыгъэ 
IуэхукIэ яхуэзащ «НСПК» 
акционер зэгухьэныгъэм и 
генеральнэ директор Ком-
лев Владимир, Урысейм и 
Банкым и Ипщэ Управленэ 
нэхъыщхьэм и унафэщI 
Эберенец Евгений, КъБР-м 
и Лъэпкъ Банк IуэхущIа-
пIэм и Iэтащхьэ КIэрэф 
Мурат, «НСПК» акционер 
зэгухьэныгъэм зыужьы-
ныгъэмкIэ, бжыгъэхэр зи 
лъабжьэ сервисхэмрэ тех-
нологие сервисхэмкIэ и 
уна фэщI Точиловэ Марие 
сымэ. 

ПСАЛЪЭМАКЪЫР теухуа-
уэ щытащ финанс Iуэху-
тхьэбзэхэр нэхъ къэгъэ сэ-
бэпыгъуафIэ щIыным, 
цIыху хэм я финанс зэхэ-
щIыкIыр къэIэтыным, ахъ-
шэр зэрызэблагъэкI иджы-
рей Iэмалхэм зегъэубгъу-
ным.

ЗэIущIэм хэтащ КъБР-м и 
Правительствэм и УнафэщI 
Мусуков Алий, КъБР-м и 
Правительствэм и Унафэ-
щIым и япэ къуэдзэ Къу-
ныжь МуIэед, КъБР-м бжы-
гъэхэр зи лъабжьэ зыужь ы-
ны гъэмкIэ и министр Ащ-
хъуэт Ислъам сымэ.

«Псэуныгъэр зэлъыта Iэ-
натIэхэм бжыгъэхэр зи лъа-
бжьэ технологиехэр къы зэ-
ры щагъэсэбэпым зегъэуб-
гъуныр республикэм и 
 зыу жьыныгъэм и Iыхьэ нэ-
хъыщхьэхэм ящыщщ. Хэ-
кум и банкхэм я зэфIэкIым 
хэгъэхъуэныр цIыхухэм я 

КъБР-м и Парламентым и УнафэщI 
Егоровэ Татьянэ зи чэзу зэIущIэр къы-
щызэIуихым, депутатхэр дакъикъэкIэ 
яхуэщыгъуащ Къэзан дэт курыт школ 
№175-м къыщыхъуа гузэвэгъуэм 
хэкIуэдахэм.

- МЫ МАХУЭХЭМ Тэтэрстаным къыщы-
хъуа нэщхъеягъуэм хэкIуэдахэм я Iыхь-
лыхэм дадощыгъуэ, икъукIэ дигу къе-
уащ, - жиIащ Егоровэм.

ЗэIущIэр къызэIуаха нэужь, «Прави-
тель ствэм хухах сыхьэтым» хыхьэу, де-
путатхэр тепсэлъыхьащ КъБР-м и къэрал 
мылъкур уней щIыным тещIыхьа прог-
раммэр 2020 гъэм зэрагъэзэщIам. А 
Iуэхум теухуауэ къэпсэлъащ КъБР-м щIы, 
мылъку зэхущытыкIэхэмкIэ и министр 
 Тохъу Аслъэн. Абы зэрыжиIамкIэ, къэрал 
мылъкуу уней ящIыну къагъэлъэгъуам 
хуагъэфэщат сом мелуан 296-рэ. Арати, 
2020 гъэм уней ящIа мылъкум къыпэ-
кIуащ сом мелуани 181,1-рэ, 2021 гъэм - 
сом мелуан 57,3-рэ. 2020 гъэм КъБР-м и 
 бюджетым къыхэхъуэну зытращIыхьар 
процент 80,6-кIэ ягъэзэщIащ.

2019 гъэм елъытауэ уней ящIым къы-
пэкIуэм куэдкIэ зэрыхэхъуар (къэралым 
и мылъкуу а илъэсым ящар проценти 
7,4-кIэ ягъэзэщIауэ аращ) зэIущIэм 
къыщыхагъэщащ.

Депутатхэр тепсэлъыхьащ блэкIа лъэ-
хъэнэм нэхърэ нэхъыфIу программэм 
къыщыгъэлъэгъуахэр ягъэзэщIа зэры-
хъуну щIыкIэм, инвесторхэр Iуэхум 

къызэрырашэлIэнум, нэгъуэщIхэми.
Егоровэ Татьянэ къызэхуэсахэм гу 

 лъаригъэтащ планым къыщыгъэлъэгъуа 
унэхэм я нэхъыбэм илъэс куэд хъуауэ 
щIэупщIэ зэрамыIэр. Республикэм и 
 хабзэгъэув IэнатIэм и унафэщIыр щIэ-
упщIащ абы и лъэныкъуэкIэ КъБР-м 
ЩIы, мылъку зэхущытыкIэхэмкIэ и ми-
нистерствэр зэлэжь Iэмалхэм.

Тохъум жиIащ IуэхущIапIэхэм хуагъэув 
уасэр зэрыинми мыхьэнэшхуэ зэриIэр, 
апхуэдэуи дыщIигъуащ планым къы-
щыгъэлъэгъуахэр псори зэрагъэзэщIэ-
нум министерствэр сыт щыгъуи зэрыху-
щIэкъур.

КъБР-м и Парламентым Экономикэ по-
литикэмкIэ, зыужьыныгъэмрэ хьэ рычэт 
IуэхухэмкIэ и комитетым и уна фэщI Iэпщэ 
Заур къыхигъэщащ къэрал мылъкур 
уней щIынымкIэ министерствэм ири-
гъэкIуэкI лэжьыгъэм арэзы 
укъызэрищIыр: «Мы Iуэхум и лъэныкъуэ-
кIэ министерствэм зэфIигъэкIар нэры-
лъагъущ - куэдкIэ нэхъыбэ хъуащ рес-
публикэ бюджетым иIэ хэхъуэр».

Депутатхэр я гупсысэхэмкIэ зэдэгуэша 
нэужь, зытепсэлъыхьа Iуэхур зи нэIэм 
щIэт IэнатIэхэм зэлэжьыпхъэхэр хуа-
гъэлъэгъуащ.

КъБР-м и Парламентым къыкIэлъыкIуэ 
и зи чэзу зэIущIэр накъыгъэм и 27-м 
 ирагъэкIуэкIыну траухуащ.

КъБР-м и Парламентым и 
пресс-IуэхущIапIэ.

Нэхъыжьхэр ящыгъупщэркъым

Дунейпсо Адыгэ Хасэм и Iуэху-
щIапIэм накъыгъэм и 8-м ще-
кIуэкIащ ТекIуэныгъэ Иным и ма-
хуэм и щIыхькIэ къызэрагъэпэща 
гуфIэгъуэ зэхыхьэ.

ЗЭХУЭСЫМ кърагъэблэгъат Хэку 
зауэшхуэм и ветеранхэу Багъ Сэ-
фудин, Герасименкэ Нинэ, Долбня 
Борис, Калабуховэ Валентинэ, Ла-
мырдон Хьэсэнбий. Апхуэдэуи зэ-
IущIэм хэтащ УФ-м и Президентым 
и Администрацэм Къэрал кIуэцI по-
литикэмкIэ и управленэм и чэн-
джэщэгъу Баах Сергей, УФ-м и 
Жы лагъуэ палатэм хэт Нэхущ За-
урбий, ЦIыхум и хуитыныгъэхэмкIэ 
упол номоченнэу Къэбэрдей-Балъ-
къэр Республикэм щыIэ Зумакулов 
Борис, РСФСР-м щIыхь зиIэ и 
 артисткэ ЖьакIэмыхъу КIунэ, 
 КъБР-м и цIыхубэ артисткэ Хьэ-
мыку Жаннэ, Зауэм, лэжьыгъэм, 
IэщэкIэ ЗэщIэузэда Къару хэм, хаб-
зэхъумэ органхэм я ветеранхэм 
(пенсионерхэм) я Къэбэрдей-Балъ-
къэр жы лагъуэ зэгухьэныгъэм и 
тхьэмадэ Шыхъуэбахъуэ Му-
хьэмэд, Джылахъстэней и Адыгэ 
Хасэм и тхьэмадэ КIэрэф Мура-
дин, нэгъуэщIхэри.

Кърагъэблэгъа нэхъыжьхэм фIы-
щIэ хуащIащ фашизмэм текIуэ ным 
хэлъхьэныгъэныгъэшхуэ зэрыхуа-
щIам папщIэ икIи узыншагъэ быдэ 
яIэну, илъэс куэдкIэ псэуну ехъуэ-
хъуахэщ.

ЗэIущIэм и къызэгъэпэщакIуэ, 
Дунейпсо Адыгэ Хасэм и тхьэмадэ 
Сэхъурокъуэ Хьэутий гуфIэгъуэ 
зэхыхьэр къыщызэIуихым абы хэт 

Уней ящIам къыпэкIуар

Финанс Iуэхутхьэбзэхэмрэ цIыхухэм я финанс
зэхэщIыкIыр къэIэтынымрэ топсэлъыхь

псэукIэр егъэфIэкIуэным 
ехьэ лIауэ Урысей Федера-
цэм и Президентым къи-
гъэува стратегие къа -           
лэн  нэхъыщхьэ дыдэхэм 
 хохьэ», - къыхигъэщ хьэху-
кIащ КIуэкIуэ Казбек, Уры-
сейм и Банкым бжыгъэхэр 
зи лъабжьэ и сервисхэм я 
зэфIэкIым и гугъу щищIым.

ЗэIущIэм щытепсэ лъы-
хьащ бжыгъэхэр зи лъаб -
жьэ экономикэм зегъэу-
жьынымрэ къэрал Iуэху-
тхьэбзэхэм я фIагъыр къэIэ-
тынымрэ я лъэныкъуэкIэ 
УФ-м и Президентым къи-

гъэува пщэрылъхэм япкъ 
иткIэ Къэбэрдей-Балъкъэ-
рым зэкIэлъыкIуэу щызэ-
фIагъэкIынухэм.

Комлев Владимир утыку 
кърилъхьащ «ЩIыналъэм 
щыпсэум и картэ зэгуэт» 
проектыр гъэзэщIэнымрэ 
«Мир» картэм ипкъ иткIэ 
финансхэм япымыщIа сер-
висхэр Iуащхьэмахуэ лъапэ 
къыщыгъэсэбэпынымкIэ 
щы Iэ Iэмалхэр.

«ЩIыналъэм щыпсэухэм 
папщIэ картэм куэдкIэ Iуэху-
щIапIэхэми цIыху щхьэхуэ-
хэми бюджет ахъшэр зэблэ-

гъэкIыныр, социальнэ Iуэху-
тхьэбзэхэр къэгъэсэ бэ пы-
ныр, сатум пыщIа Iуэхухэр 
дэгъэкIыныр къащигъэп-
сынщIэну. Апхуэдэу ахъшэр 
зэрызэблагъэкI «Мир» сис-
темэр дэIэпыкъуэгъушхуэщ 
щIыналъэм туризмэмкIэ и 
IэнатIэм зегъэужьынымкIэ, 
Къэбэрдей-Балъкъэрым и 
курортхэм къыщагъэсэбэп 
ахъшэ Iэрымылъхьэ нэхъы-
бэ щIынымкIэ», - жиIащ 
Ком лев Владимир.

Иджырей технологиехэм 
зэрызаужьыр сэбэп мэхъу 
финансхэр зэрызэрагъа-

кIуэр егъэфIэкIуэнымрэ 
ахъ шэ Iэрымылъхьэу къа-
гъэсэбэпыр нэхъыбэ щIы-
нымкIи. А лъэныкъуэм и 
мыхьэнэр зэпкърыхауэ къи-
гъэлъэгъуащ Къэбэрдей-
Балъкъэр Республикэм и 
Лъэпкъ банкым и унафэщI 
КIэрэф Мурат.

«Къалэн куэд зыгъэзащIэ 
центрхэм щыIэ электрон 
терминалхэр къызэрагъэ-
сэбэпым зегъэубгъуным 
хуэ унэтIа лэжьыгъэшхуэ 
 йокIуэкI. Апхуэдэ терминал-
хэр Налшык къалэми рес-
публикэм и район зэмы-
лIэужьыгъуэхэми щыIэ 
Iуэху щIапIэхэм щагъэуващ. 
Гулъытэ хэха хуащI цIыху -
хэм я финанс щIэныгъэхэм 
хэгъэхъуэнми. Иджыпсту 
диIэ хъыбархэм ятепщIыхь-
мэ, Къэбэрдей -Балъкъэрым 
и школхэр къыщыхожаныкI 
цIыхухэм я финанс зэхэ-
щIыкIхэр къэIэтыным хуэу-
нэтIауэ Урысей Банкым 
 иригъэкIуэкI гъатхэ дерс-
хэм», - къыхигъэщхьэхукIащ 
 КъБР-м и Правительствэм  
и УнафэщIым и япэ къуэ -
дзэм.

ЗэIущIэм щыжаIахэм япкъ 
иткIэ КъБР-м и Iэтащхьэм 
республикэм и Правитель-
ствэм хуигъэуващ гъэунэ ху-
ныгъэ щхьэхуэхэм респуб-
ликэм и финанс IуэхущIапIэ 
зэмылIэужьыгъуэхэм ще-
гъэкIуэкIынымкIэ щыIэ Iэ-
малхэм хэплъэну.

КъБР-м и Iэтащхьэмрэ 
Правительствэмрэ я 

пресс-IуэхущIапIэ.

КъБР-м и Iэтащхьэ КIуэкIуэ Казбек
«Ростелеком» зэгухьэныгъэм и республикэ

къудамэм и унафэщIым хуозэ

ЩIыналъэ
зыужьыныгъэмрэ

гъуэгухэмрэ

псоми махуэшхуэмкIэ ехъуэхъуащ, 
Хэку зауэшхуэм и ветеранхэм фIы-
щIэ яхуищIащ хахуэу хэкур зэ-
рахъумэжам, лIыхъужьыгъэ къы-
зэрагъэлъэгъуам папщIэ.

- Дэтхэнэ зым ди дежкIи Накъы-
гъэм и 9-р махуэшхуэ нэхъ лъапIэ 
дыдэщ. ТекIуэныгъэм и махуэм дэ 
псори дызэкъуегъэувэ икIи Къэбэр-
дей-Балъкъэрыр, Урысей псор 
ефIэ кIуэным, абыхэм щыпсэухэм 

нэхъ ри заужьыным хуэунэтIа 
IуэхуфI хэр длэжьыным дытрегъэ-
гушхуэ! Ди къэралыгъуэ лъэщым 
хузэ фIэкIащ зауэм и мыгъуагъэ 
псоми пхыкIын икIи ар дэтхэнэ зы-
ми фи фIыгъэщ, - жиIащ Сэхъуро-
къуэ Хьэутий, ветеранхэм захуигъа-
зэри. - Дэ фIыщIэшхуэ фхудощI 
къэвгъэлъэгъуа лIыхъужьыгъэхэм 
пап щIэ. Ди щхьэр лъахъшэу фхудо-
гъэщхъ дэтхэнэ зыми! Сыт хуэдиз 

илъэс дэкIами, фи щIыхьыр, фи 
къэмылэнджагъэр, фи къару фы-
зэремыблэжар игъащIэкIи щыты-
нущ къытщIэхъуэ щIэблэм я гъащIэ 
гъуазэу. Ди гуапэщ узыншагъэ 
быдэ фиIэну.

Ветеранхэм апхуэдэуи ехъуэ-
хъуащ Нэхущ Заурбийрэ Зумаку-
лов Борисрэ.

Нэхъыжьхэри къыщыпсэлъащ 
пщыхьэщхьэм. Абыхэм ягу къа-
гъэкIыжащ зауэ зэман хьэлъэр, я 
гъащIэм и къекIуэкIыкIар. Зауэр 
зэриухрэ илъэс куэд дэкIыжами, 
абыхэм фIыуэ ящIэж фронтым ща-
гъэкIуа махуэхэр. 

Къэбэрдей-Балъкъэрым щыщ 
 артист цIэрыIуэхэр ветеранхэм къа-
хуэфащ, усэхэм къахуеджащ, ахэр 
уэрэдхэмкIэ ягъэгуфIащ, езыхэри 
яфIэфIу ядежьууэ, Iэгу яхуеуэу 
 яхэсащ.

Зэхыхьэм кърихьэлIахэм ма-
хуэшхуэ Iэни къыхуащтащ, нэ-
хъыжьхэм фэеплъ саугъэтхэмкIэ, 
удз гъэгъахэмкIэ яхуэупсащ, ерыс-
къы щIэщыгъуэхэри хузэралъхьащ.

Ветеранхэм я гуапэ дыдэ хъуащ 
апхуэдэ гулъытэр икIи зэхыхьэр зи 
жэрдэмхэм фIыщIэ хуащIащ, ехъу-
лIэныгъэхэр яIэу адэкIи лэжьэну 
зэрагуапэри къыхагъэщащ.

ГуфIэгъуэ пшыхьым и кIэухым зэ-
гъусэу с урэт зэтрагъэхащ.

ДЖАТЭ Къантемыр.

КъБР-м  и  Парламентым

КъБР-м и Iэтащхьэ КIуэкIуэ Казбек илъэс къэс Къэбэрдей-Балъкъэр Респуб-
ликэм и Парламентым Зэрызыхуигъазэм теухуа зэIущIэ 2021 гъэм накъыгъэм и 
17-м зэхэтынущ.

КъБР-м и Iэтащхьэ КIуэкIуэ К. В. республикэм и Парламентым Зэрызыхуигъа зэр 
эфир занщIэкIэ къатынущ «Къэбэрдей-Балъкъэр» ВТК (1КъБР) каналым, щIына-
лъэм и Iэтащхьэм Инстаграмым щиIэ напэкIуэцIым.

Нэтыным сыхьэт 12-м щIидзэнущ.

КъБР-м и Iэтащхьэ КIуэкIуэ Казбек накъыгъэм и 17-м КъБР-м и Парламентым зыхуигъэзэнущ

Зыгъэхьэзырар
ЖЬЭКIЭМЫХЪУ Маринэщ.

Зейм  и  хьэтыркIэ
хьэм  нэмыс  хуащI.

Лъэпкъ Iущыгъэ:

ЕхъулIэныгъэ

Ди  псэлъэгъухэр

Ди  махуэгъэпс 

Дэтхэнэми  ди  фарзщ

Удз  гъэгъахэр
тралъхьэ

Лъэс  лъагъуэхэм  йолэжь

Иджыблагъэ упщIэ зыбжанэкIэ 
зыхуэдгъэзащ и унагъуэр и гъусэу 
Москва щыпсэу щIалэ, адыгэ Iуэхум 
иригузавэхэм ящыщ Сэхъу Мурат. 

- Мурат, укъыщалъхуа къуажэм, 
уи сабиигъуэм я гугъу уэзгъэщIы-
нут.

- Сэ Налшык сыкъыщыхъуащ, ауэ  
къуажэр нэхъ сфIэфIти, еджэным сы-
къыщыдэхуэхэм абы сыкIуэжырт. Си 
сабиигъуэм и ныкъуэр абы щызгъэ-
кIуауэ жыпIэ хъунущ. Ди къуажэм зэ-
реджэу щытар Къугъуэлъкъуейщ, 
иджы и цIэр Урыхущ. Абы дыщы зэ-
шыртэкъым - Iэщым дыхэтми, губ-
гъуэм дыдэкIми, псыхъуэм дыдэсми, 
тщIэн дгъуэтырт. Гъэмахуэ пщы-
хьэщхьэ хуабэхэм тетIысхьэпIэм ды-
тест, дыщыуэршэрырт. ЩIакхъуэ 
ягъэ жьамэ, зэрыпщтыру къатщтэрэ 
кхъуей щIыгъуу тшхырт, шатэрэ 
 кхъуейрэ дыщыщIэххэртэкъым. 
Пхъэщ хьэмыщхьэ къызыпыкIэ жыг 
къэдгъанэртэкъым - махуэ къэс 
абыхэм дыфIэст, кIарц нэгъунэ 
тшхыуэ щытащ. Губгъуэм щIэрыкIуэ 
къыщыттIырт, мэзым мышхумпIэ, 
кхъужь цIыкIу, къущхьэмышх къы-
щытщыпырт.

 - А зэманым удэзыхьэхыу щыта-
хэм я гугъу къытхуэщIыт.

- СызэрыцIыкIурэ щIэныгъэм сы-
хущIэкъуу щытащ. ГъащIэм щыслъа-
гъуу хъуам упщIэ хуэзгъэувырт, нэ-
хъыбэ сщIэну сыхуейт. КхъухькIэ 
щIым и хъуреягъыр къэзыкIухьахэм я 
тхылъхэм, апхуэдэуи, фантастикэ, 
адыгэ псысэхэм седжэрт. 

- Сыт хуэдэ хъуэпсапIэхэр уиIа?
- Сыщысабийм зы хъыбар сигу къи-

нат. Зытеухуар Прометейт. Ар, Нэ-
срэн-ЖьакIэ ещхьу, къуршым ираIу-
лIат. Абы щыгъуэм ар зэрызыхэсщIар 
гуимыхужщ - цIыхухэм фIы яхуищIэн 
папщIэ мафIэ Гефест гъукIэм къы-
фIидыгъуауэ арат. Абы иужькIэ сэри 
сигу ислъхьат цIыхухэм фIы яхуэсщIэу 
сыпсэуну. ЗэрысщIыну щIы кIэр 
сщIэр тэкъым, ауэ сыхъуап сэрт. Ар си 
щхьэм имыкIыу, си лъэпкъ мащIэр 
ефIэкIуэныр хъуэпсапIэ псом ящхьэ-
жу къэслъытэу нобэм сыкъэсащ.

- Узыхуеджар, IэщIагъэу къыхэп-
хар къыджеIэт.

- IэщIагъэ къыщыхэсхми тегъэщIа-
пIэ сщIар си сабиигъуэм къыщежьа 
гупсысэхэращ. Медицинэм сыхуе-
джэну сыкIуэри, Москва дэт РУДН-м и 
стоматологие къудамэр къэзухащ.

- Лъэпкъ Iуэхухэм я гугъу тщIымэ, 
сыт узыгъэгузавэр, нэхъ уигу къе-
уэр?

- Илъэс 20 ипэкIэ Iэджи сигу къеуэу 
щытащ. Си ныбжьыр нэхъ кIуэтэху 
къызгурыIуаращи, гъащIэм сыт къы-
щымыхъуами гузэвэным зыдумы-
гъэхьэхыу хэкIыпIэ улъыхъуэн хуейуэ 
аращ. Лъэбакъуэ зырызыххэ фIэкIа 
пхуэмычми, уи пIэ уимытмэ, укIуа-
тэмэ аращ нэхъапэр. Ди гъащIэри 
абы лъандэрэ и пIэ итакъым, жыжьэ 
кIуэтащ, куэдкIэ нэхъыфIи хъуащ. 
Зэрыщытам хуэдэу, укъемылынкIэ 
шынагъуэу щытыжкъым. 

- Лъэпкъыу дыкъызэтенэн папщIэ,  
сытхэр лэжьыпхъэу къэплъытэрэ?

- Дэ адыгэу дыщIыщытыр къыд-

Накъыгъэм и 15-р Климатым и ма-
хуэщ. Ар ягъэлъапIэ экологие шы-
нагъуэншагъэр къызэгъэпэщыным 
телажьэ IэщIагъэлIхэм, щIыуэпсым 
и щытыкIэм кIэлъыплъ къэхута-
кIуэхэм, къэрал властым щыщхэм, 
щIэныгъэлIхэм, нэгъуэщIхэми.

МЫ ЗЭМАНЫМ цIыхуу дунейм тет-
хэми дяпэкIэ къэунэхуну щIэблэ-

хэми я щыIэкIэ-псэукIэр зыхуэдэнур, 
зэ ры гурыIуэгъуэщи, куэду елъытащ 
«ды  зыхэсыхь» щIыуэпсым и щыты-
кIэм. 

ЩIыгур, дызэрыбауэ хьэуар кIуэ 
пэтми къызэрызэщIэплъэм, нэхъ 
 хуабэ зэрыхъум уэгъухэр, псыдзэхэр, 
нэгъуэщI тхьэмыщкIагъэхэр къа-
гъэщI, хым и щхьэфэм зыкърагъэIэт, 
ищхъэрэ, ипщэ жыжьэхэм илъэс мин 
бжыгъэкIэрэ щызэтрищIа мыл абра-
гъуэхэр ягъэткIу. Ди планетэм дежкIэ 
хуабжьу шынагъуэщ къытщхьэщыт 
уэгум гъуэз щхъухьзехьэхэр зэры-
щызэтрихьэри. 

Тхыдэ мыжыжьэм къызэрыхэ щы-
жымкIэ, мы къедбжэкIа Iуэхухэм япэ 
дыдэу зэIухауэ щытепсэлъыхьар 1992 
гъэм Рио-Де-Жанейрэ щекIуэкIа, 
къэрали 180-м щIигъум (СССР-м 
хыхьэу щытахэри яхэту) я лIыкIуэхэр 
щызэIущIа, «ЩIым и саммит» зыфIа-
ща зэхыхьэшхуэрщ. А зэхуэсым щы-
зэрихьэлIахэм Iэ традзат ООН-м и 
конвенцэм, ди планетэм и климатым 
и зыхъуэжыкIэ шынагъуэм теухуам. 
Мы зэгурыIуэныгъэм щаубзыхуат 
 гъуэз «дыджхэр» атмосферэм щызэт-
рамыгъэхьэн папщIэ, а Iуэхум хэпщIа 
къэралхэм ялэжьыпхъэхэри.

ЩIым и Саммитым (зи гугъу тщIы 
зэIущIэхэм апхуэдэущ зэреджэр) и 

Накъыгъэм и 15,
щэбэт 

Унагъуэхэм я дунейпсо махуэщ
Климатым и дунейпсо махуэщ
Езым и дуней еплъыкIэм къы-

зэремызэгъым къыхэкIыу дзэм 
 къулыкъу щымыщIэным и дунейпсо 
махуэщ

Осетие Ищхъэрэ - Алание Рес-
публикэм щагъэлъапIэ осети ныб-
зэм рэ литературэмрэ я махуэр

1867 гъэм Жор Плъыжьым и Урысей 
зэгухьэныгъэр къызэрагъэпэщащ.

1930 гъэм США-м щыщ Черч Эллен 
дунейм щыяпэу стюардессэу лэжьэн 
щIидзауэ щытащ.

1935 гъэм Москва и метром и япэ 
къудамэм - «Сокольники» - «Парк 
куль туры» линэм - мафIэгу ирикIуащ.

1942 гъэм 115-нэ Къэбэрдей-Балъ-
къэр лъэпкъ шууей дивизэр зауэм 
кIуащ. 

1945 гъэм Югославием и дзэм 
 иухащ къэралыр фашист зэрыпхъуа-
кIуэ хэм къаIэщIэгъэкIыжын.

1945 гъэм Москва и радиом къитащ 
Хэку зауэшхуэм и фронтхэм къикI 
иужьрей хъыбарыщIэхэр.

1955 гъэм СССР-м, Инджылызым, 
Франджым, США-м, Австрием Венэ 
Iэ щытрадзащ Австрием и къэралы-
гъуэр зэфIэгъэувэжыным, ар демо-
кратие хабзэхэм тетыным теухуа зэ-
гурыIуэныгъэм.

1965 гъэм СССР-м къыщызэрагъэ-
пэщащ ЩIэныгъэхэмкIэ и академием 
Хьэрш къэхутэныгъэхэмкIэ и инсти-
тутыр.

Урыс биолог, Нобель и саугъэтыр 
зрата Мечников Илья къызэралъхурэ 
илъэси 176-рэ ирокъу.

Урыс сурэтыщI цIэрыIуэ Васнецов 
Виктор къызэралъхурэ илъэси 173-рэ 
ирокъу.

Франджы щIэныгъэлI-физик, Но-
бель и саугъэтыр зыхуагъэфэща Кю-
ри Пьер къызэралъхурэ илъэси 162-
рэ ирокъу.

Роман цIэрыIуэ куэд зи къалэмыпэм 
къыщIэкIа урыс тхакIуэ, драматург, 
режиссёр Булгаков Михаил къызэра-
лъхурэ илъэси 130-рэ ирокъу.

Шэрджэс тхакIуэ Темыр Сэлихь 
къызэралъхурэ илъэси 118-рэ ирокъу.

Режиссёр, УФ-м гъуазджэхэмкIэ 
щIыхь зиIэ и лэжьакIуэ, Адыгэ Рес-
публикэм и цIыхубэ артист Iэхъуэ-
джакIуэ Мэжид къызэралъхурэ илъэ-
си 108-рэ ирокъу.

Драматург, КъБР-м гъуазджэхэмкIэ 
щIыхь зиIэ и лэжьакIуэ Акъсырэ За-
лымхъан къызэралъхурэ илъэси 102-
рэ ирокъу.

ТхакIуэ, драматург, КъБР-м гъуаз-
джэхэмкIэ щIыхь зиIэ и лэжьакIуэ Ду-
дар Хьэутий къызэралъхурэ илъэси 
100 ирокъу.

Совет актрисэ, СССР-м и цIыхубэ 
артисткэ Касаткинэ Людмилэ къызэ-
ралъхурэ илъэс 96-рэ ирокъу.

Урысей композитор, Совет Союзым 
и цIыхубэ артист, СССР-м и Къэрал 
саугъэтым и лауреат Эшпай Андрей 
къызэралъхурэ илъэс 96-рэ ирокъу.

КъБР-м и цIыхубэ артист, режиссёр 
цIэрыIуэ ШэрыIужь Анатолий къы-
зэралъхурэ илъэс 88-рэ ирокъу.

ТхакIуэ, журналист, «Адыгэ псалъэ» 
газетым и къудамэм и унафэщIу 
илъэс куэдкIэ лэжьа Къамбий Зуфар 
къызэралъхурэ илъэс 86-рэ ирокъу.

УФ-м щIыхь зиIэ и артисткэ Свет-
личная Светланэ и ныбжьыр илъэс 
81-рэ ирокъу.

Техникэ щIэныгъэхэм я доктор, 
 РАЕН-ми ЩIДАА-ми я академик, 
 РАН-м и Къэбэрдей-Балъкъэр цен-
трым и тхьэмадэ Иуан Пётр и ныб-
жьыр илъэс 79-рэ ирокъу.

УФ-ми, Кубанми, КъБР-ми щIыхь 
зиIэ я артист, Адыгэ Республикэм и 
Къэрал саугъэтыр зыхуагъэфэща, 
Зэныбжьэгъугъэм и орденыр зрата 
Зыхьэ Заурбий и ныбжьыр илъэс 
 74-рэ ирокъу.

Физико-математикэ щIэныгъэхэм я 
доктор, КъБКъУ-м и профессор Ды-
щэкI Артур и ныбжьыр илъэс 59-рэ 
ирокъу.

Дунейм и щытыкIэнур
«pogoda.yandex.ru» сайтым зэритым-
кIэ, Налшык пшэр техьэ-текIыу щы-
щытынущ. Хуабэр махуэм градус 27 - 
29-рэ, жэщым градус 15 - 17 щыхъу-
нущ.

Накъыгъэм и 16,
тхьэмахуэ

Мамыру зэдэпсэуным и дунейпсо 
махуэщ. 2017 гъэм дыгъэгъазэм и 
8-м Лъэпкъ Зэкъуэтхэм я Зэгухьэны-
гъэм и Ассамблее Нэхъыщхьэм 
унафэ къищтащ накъыгъэм и 16-р 
Мамыру зэдэпсэуным и дунейпсо ма-
хуэу гъэувыным теухуауэ.

Нэхум и дунейпсо махуэщ
Ставрополь крайм и махуэщ
Биографхэм я махуэщ
Къалмыкъ шейм и махуэщ
1744 гъэм Урысейм и пащтыхь  гуащэ 

Елизаветэ Пётр и пхъум Iэ щIидзащ 
цIыхум и хьэкумыр укIкIэ ящIэну 
зэрыхуимытым теухуа унафэм.

1768 гъэм Урысейм и пащтыхь  гуащэ 
Екатеринэ ЕтIуанэм унафэ ищIащ 
Пётр Езанэм фэеплъ хуэщIыным те-
ухуауэ. Ар иджы «Гъуаплъэм къыхэ-
щIыкIа шу» фэеплъу Санкт-Петербург 
дэтырщ.

ТекIуэныгъэм и махуэшхуэм республикэ МВД-м и унафэщIхэм, къэрал 
кIуэцI IуэхухэмкIэ министру КъБР-м щыIэ, полицэм и генерал-майор Пав-
лов Василий я пашэу, Налшык дэт милицэ скверым ит Хэку зауэшхуэм зи 
псэр щызыта, мамыр гъащIэм я къалэн ягъэзащIэу хэкIуэда хабзэ-
хъумэхэм я фэеплъым деж удз гъэгъахэр щагъэтIылъащ.

Я ПСЭ емыблэжу мамырыгъэр къытхуэзыхьа зауэлIхэм я фэеплъым пщIэ 
хуащIыну къекIуэлIащ Къэбэрдей-Балъкъэр Реcпубликэм щыIэ МВД-м и 

IэнатIэхэм, къудамэхэм я унафэщIхэмрэ къэрал кIуэцI IуэхухэмкIэ органхэм я 
ветеранхэмрэ. Апхуэдэуи махуэшхуэ зэхыхьэм хэтащ республикэ МВД-м и  
Жылагъуэ советым и лIыкIуэ Шыбзыхъуэ Сафудинрэ полицэм и япэ кадет 
классым щеджэ Гочаев Кязимрэ. 

Къызэхуэсахэм я дежкIэ гъэщIэгъуэн икIи гуапэ хъуащ абы къыщыхута ГАЗ 
-69 автомашинэ, републикэм къэрал кIуэцI IуэхухэмкIэ и органхэм я ветеран,  
милицэм и полковник Шорэ Алик зауэ илъэсхэм и транспортым и теплъэм 
иригъэзэгъар. 

Фэеплъ Iуэхухэм щыпащащ «ЩIыхьым и мафIэ мыужьых» мемориалым. 
Къэбэрдей-Балъкъэр Республикэм и Iэтащхьэ КIуэкIуэ Казбекрэ полицэм и 
генерал-майор Павлов Василийрэ удз гъэгъахэр абдеж щагъэтIылъащ. 
Апхуэдэуи абы хэтащ КъБР-м и Парламентым и лIыкIуэхэр, республикэм и ха-
бзэхъумэ IэнатIэхэм я унафэщIхэмрэ ветеранхэмрэ.

А махуэм Павлов Василий щыIащ КъБР-м щыIэ МВД-м и ветеран, Хэку за-
уэш хуэм хэта, къэрал кIуэцI къулыкъум и полковник Марченкэ Сергей Фёдор 
и къуэм и деж. Абы иджыпсту къыщоIэзэ ведомствэм и медико-санитар час-
тым и госпиталым. Министрыр щIэупщIащ фронтовикым и узыншагъэр 
зыхуэдэм. Ветераным махуэшхуэмкIэ ехъуэхъури, и узыншагъэр щIэх зэфIэу-
вэжмэ зэригуапэр жиIащ. НэхъыжьыфIым псалъэ гуапэхэр жриIащ полицэм 
и кадет классым и гъэсэн Гочаев Кязим.

Махуэшхуэ хъуэхъум къыхыхьащ Къэбэрдей-Балъкъэрым, Адыгейм, Къэрэ-
шей-Шэрджэсым, Осетие Ищхъэрэ - Аланием, Ингуш республикэхэм я 
цIыхубэ артист Нэхущ Чэрим. Абы Марченко Сергей тыгъэ хуищIащ игъэза-
щIэ уэрэдхэр зытет диск икIи ветераным папщIэ композицэ зыбжанэ игъэ-
зэщIащ.

 - ФыкъызэрысхуэкIуам си гукъыдэжыр къиIэтащ, фIыщIэшхуэ фхузощI,- 
жиIащ ветераным. 

УАРДЭ Жантинэ.

ещанэ конференцыр 1997 гъэм и 
кIэухым Японием хыхьэ Киото хытIы-
гум щызэхашат. Мыбдежым япэ зэIу-
щIэм къыщащтауэ щыта Конвенцэм 
щыщIагъужат иужькIэ дуней псом 
цIэрыIуэ щыхъуа Киото унафэр - 
къэрал зызыужьахэми зи экономикэр 
зэблэкIыгъуэ лъэхъэнэм итхэми уэ-
гум хаутIыпщхьэ гъуэзыр 2008 - 2012 
гъэхэм къриубыдэу зы мардэ гуэрым 
зэрынагъэсыпхъэм (1990 гъэм елъы-
тауэ) ехьэлIа къыхуеджэныгъэр.

Илъэси 10 дэкIри, 2007 гъэм и ды-
гъэгъазэм Индонезием и Бали къа-
лэм аргуэру щызэхэтащ ООН-м мы 
Iуэхум триухуа и къыкIэлъыкIуэ зэхы-
хьэшхуэр. Абыи щхьэтечу щытеп-
сэлъыхьат дунейм и щытыкIэм къы-
щыхъу зэхъуэкIыныгъэ шынагъуэ хэм. 
Къэрали 190-м я лIыкIуэхэу а зэхуэсым 
щызэIущIахэм абдежым Iэ щытра-
дзащ сату-промышленнэ IуэхущIа-
пIэхэм уэгум хаутIыпщхьэ гъуэзхэр 
ягъэмэщIэн зэрыхуейм къы хуезыджэ 
дунейпсо зэгурыIуэныгъэм. 

ЩIыуэпсыр хъумэныр, дыкъэзыу-
хъуреихь дунейр къабзэу щы-
гъэтыныр дэтхэнэми ди фарзщ. Авто-
мобилхэр нэхъ мащIэрэ къэд-
гъэсэбэпрэ электрокъарур ямылейуэ 
дымыгъэкIуэщIу, жыгыщIэхэр дгъэ-
тIысрэ щхъуантIагъэми зедгъэубгъуу 
дыкъекIуэкIмэ, ахэр, шэч зыхэ мы-
лъыжыр аращи, сэбэпынагъ ин 
къэзышэщ. Зи гугъу тщIыхэр Iуэху 
цIыкIуфэкIу дыдэу къэтлъытэнкIи 
 хъунщ, арщхьэкIэ ЩIы Хъурейм 
цIыхуу тетым апхуэдэхэр длэжьмэ, 
а хэр мыхьэнэ ин дыдэ зиIэу къызэ-
рыщIидзыжынур хьэкъщ. 

КЪУМАХУЭ Аслъэн.

Си лъэпкъ мащIэр 
ефIэкIуэныр си хъуэпсапIэщ

гурыIуэжыху лъэпкъыу дыкъызэтенэ-
нущ. АпщIондэху адыгэбзэми дыхуеи-
нущи, абы нэхъ дегугъун хуейщ. Бзэр 
зыгъэбагъуэу щытар IуэрыIуатэрати, 
ар хьэщIэщхэм махуэ бжыгъэкIэ цIы-
хухэр щисыфым щыгъуэ тхуэлажьэрт. 
ИужькIэ тхылъхэр къежьати, абыи 
куэд хэтщIыхьащ. Иджы тхылъхэр 
 нэхъ мащIэ хъууэ, Интернетым нэхъ 
зрату хъуащи, ар зыIэщIэдгъэкI хъуну-
къым. Интернетым адыгэбзэм япэ 
лъэбакъуэхэр щич къудейуэ жыпIэ 
 хъунущ. Куэди щащIащ: щэ бжы-
гъэурэ видео илъщ, узэдаIуэ тхылъ 
къыдагъэкI, уэрэдхэр гъунэжщ, иджы 
щIэуэ къаублауэ уэршэр куэд къыщат, 
тхьэмахуэ къэс 2-3 къыдэкIыу. Ауэ нэ-
хъыбэжи щIын хуейщ. Адыгэбзэ 
зымыщIэ къытхэтмэ, ар зи лажьэр 
адыгэбзэ зыщIэхэращ. Дэтхэнэ зыми 
лъэкI къигъанэ хъунукъым абы 
хэмылэжьыхьауэ. Ар си еплъыкIэщ.

- Иджырей технологием и Iэмалхэр 
къэдгъэсэбэпкIэрэ, сыт хуэдэ зыу-
жьы ныгъэхэр дгъуэтыну къэп лъы-
тэрэ?

- Технологием гъащIэр нэхъ псынщIэ 
ещI, нэхъ жыжьэ уIэбэфу. Абы къы-
хэкIкIэ цIыхухэри нэхъ зэхэзекIуэ 
 хъуащ. Ауэ а технологие дыдэм дызэ-
лъэIэсын щхьэкIи зэфIэкI нэхъыбэ 
къыдат. Псалъэм папщIэ, иджы дэнэ 
щIыпIэм щыIэ цIыхуми уепсалъэ 
 мэхъу, узэрылъагъуу. Ухуеймэ нэхъ 
 Iущым жиIэ зыхэплъхьэфынущ, 
 ухуеймэ зыгуэр пхуэгъэсэнущ. Нэ-
хъыжьи нэхъыщIи дымыщхьэхмэ абы 
фIыг ъуэшхуэ къыхэтхыфынущ.

- Узэлэжьхэм, уи мурадхэм укъыт-
хутепсэлъыхьамэ ди гуапэт.

- Си унагъуэр зэрыспI си IэщIагъэм 
нэмыщI адыгэбзэм хуэгъэза лэжьы-
гъэ гуэрхэри изогъэкIуэкI. Зы псалъа-
лъэ зэзгъэпэщащи, абы щамыгъуэт 
псалъэхэр хызогъэхьэж. Уэрэдхэм я 
псалъэхэр зэхузохьэсыж. Иджыпсту 
абхъазхэм анимацие гуэрхэр ящI 
нарт хэм ятеухуауи, апхуэдэ гуэрхэр ди 
бзэкIэ псалъэу дэри къызэрызэд-
гъэпэщыным яужь ситщ.

- Тхьэм ухущIигъэхьэ! Уи хъуэпса-
пIэхэр къохъулIэмэ ди гуапэщ.

Епсэлъар НАФIЭДЗ Мухьэмэдщ.

Хъуран Батий и цIэр зезыхьэ, 
Балъ къэр уэрамхэм я зэхэкIыпIэм 
къы щыщIэдзауэ, Головком и уэра-
мым нэсыху ирикIуэ лъэс зекIуапIэр 
къагъэщIэрэщIэжащ.

ГЪУЭГУБГЪУИТIМИ зэхуэдэу телъа 
асфальтыр жьы зэрыхъуар нэры-

лъагъуу, щIыпIэ куэдыр къэчат, кумб-
лIэмбхэр ягъуэтат. Илъэс блэкIам 
ижьрабгъу лъэныкъуэр зыхуей хуа-
гъазэри, жыг лъабжьэхэр къыдэ кIуэу, 
бетон къэухьхэр ягъэувыжащ. Сэ-
мэгураб гъур и гъэпсыкIэкIэ абы 
къыщ хьэщыкIыу, къыбгъэдэлъ лъэс 

зе кIуапIэми екIуу, плиткэ зэмыфэгъу 
дахэхэмкIэ иджыблагъэ къращIы-
кIащ. ДяпэкIэ абдежым хуиту къыща-
кIухь хъунущ сабий зыщIыгъу адэ-анэ-
хэми. Головком рэ ПащIэмрэ я уэрам 
зэхэкIыпIэм - гъуэгу ехым иIэ кумбы-
гъэхэри ягъэсеиж.

ЩIыпIэм зэгъусэу щолажьэ ас-
фальт зэхэкъутар тезыгъэкъэбзыкI-
хэри асфальт-бетоныр хьэзыру техни-
кэхэмкIэ къезышалIэ ухуакIуэ бри-
гадэхэри. КъалэкIуэцI гъуэгухэр  къанэ 
щымыIэу зыхуей хуагъэзэху Iуэхур зэ-
пагъэунукъым.

ЖАНХЪУЭТ Зузэ.

1863 гъэм Одессэ гъущI гъуэгу ухуэн 
щыщIадзащ.

1881 гъэм Германием и къалащхьэ 
Берлин дунейм щыяпэу щаутIыпщащ 
трамвай зрикIуэ гъущI гъуэгур.

1924 гъэм СССР-м къыщыдэкIащ 
«Мурзилка» сабий журналым и япэ 
номерыр.

1929 гъэм США-м япэ дыдэу 
щекIуэкIащ «Оскар» саугъэтыр зыхуа-
гъэфэщахэм етыжыным теухуа гу-
фIэгъуэ дауэдапщэхэр.

1954 гъэм Налшык къыщызэIуахащ 
украин тхакIуэ Вовчок Марко и фэ-
еплъ.

1960 гъэм США-м щыщ физик Мей-
ман Теодор дунейм щыяпэу лазер 
ищIащ.

1985 гъэм СССР-м и Совет Нэ-
хъыщхьэм и Президиумым къыди-
гъэкIащ «Фадафэным ебэныныр 
гъэл ъэщыным теухуауэ» унафэр икIи 
къэралым щрагъэжьащ цIыхухэр а 
щхъухь бзаджэм щыхъумэным хуэу-
нэтIа лэжьыгъэр.

Адыгэ тхыдэдж, этнограф, тхакIуэ 
Хъан-Джэрий СулътIан къызэра-
лъхурэ илъэс 213-рэ ирокъу.

Адыгэ узэщIакIуэ, щIэныгъэлI Хьэ-
тIо хъущокъуэ Къазий къызэралъ-
хурэ илъэси 180-рэ ирокъу.

Урысей кхъухьлъатэзехуэ, Совет Со-
юзым и ЛIыхъужь Маресьев Алексей 
къызэралъхурэ илъэси 105-рэ ирокъу.

КъБР-м щIыхь зиIэ и артисткэ Щхьэ-
гъэпсо Таужан къызэралъхурэ илъэ-
си 104-рэ ирокъу.

Совет усакIуэ, тхакIуэ Берггольц 
Ольгэ къызэралъхурэ илъэси 111-рэ 
ирокъу.

Совет гимнасткэ, Олимп Джэгухэм 
плIэнейрэ я чемпионкэ, гъэсакIуэ 
Корбут Ольгэ и ныбжьыр илъэс 66-рэ 
ирокъу.

Къэрал лэжьакIуэ, экономикэ 
щIэныгъэхэм я доктор, РАЕН-м и ака-
демик, КъБР-м щIыхь зиIэ и эконо-
мист Къалэ Замир и ныбжьыр илъэс 
64-рэ ирокъу.

Музыкант, усакIуэ, композитор Шев-
чук Юрий и ныбжьыр илъэс 64-рэ 
ирокъу.

Уэчыл, КъБР-м щIыхь зиIэ и юрист 
Бэрокъуэ Хьэсэн-Алий и ныбжьыр 
илъэс 60 ирокъу.

Дунейм и щытыкIэнур
«pogoda.yandex.ru» сайтым зэритым-
кIэ, Налшык пшэр техьэ-текIыу щы-
щы тынущ. Хуабэр махуэм градус 28 - 
30, жэщым градус 15 - 17 щыхъунущ.

Накъыгъэм и 17,
блыщхьэ

Электросвязымрэ хъыбарегъащIэ 
зэгухьэныгъэмрэ я дунейпсо ма-
хуэщ. 1865 гъэм къызэрагъэпэщащ 
Электросвязым и дунейпсо зэ-
гухьэныгъэр.

СПИД узыфэм илIыкIахэм я фэ-
еплъ махуэщ

Норвегие пащтыхьыгъуэм и 
лъэпкъ махуэшхуэщ - я Конституцэм 
и махуэщ

Аргентинэм и Дзэ-тенджыз фло-
тым и махуэщ

1727 гъэм Урысейм и пащтыхь та-
хътэр къылъысащ илъэс 11 фIэкIа мы-
хъуа Пётр ЕтIуанэм, Пётр Езанэм и 
къуэ рылъхум.

1801 гъэм Санкт-Петербург къыщы-
зэIуахащ дзэзешэ цIэрыIуэ Суворов 
Александр и фэеплъ.

1861 гъэм дунейм щыяпэу ягъэлъэ-
гъуащ щхъуэкIэплъыкIэу траха сурэ-
тыр. 

1916 гъэм Инджылызыр дунейм 
щыяпэу гъэмахуэ зэманым техьауэ 
щытащ.

1928 гъэм Нидерландхэм я къала-
щхьэ Амстердам къыщызэIуахащ IХ 
Гъэмахуэ Олимп Джэгухэр. Ахэр 
екIуэкIащ накъыгъэм и 17 - шыщ-
хьэуIум и 12-хэм къриубыдэу.

1988 гъэм Москва и Кремлым, 
Спасскэ куэбжэхэм япэмыжыжьэу 
ухуэныгъэ лэжьыгъэхэр щыщра-
гъэкIуэкIыу гъэтIылъыгъэшхуэ къа-
гъуэтащ. Абдежым щIэлът 12 - 13-нэ 
лIэщIыгъуэхэм зэрахьэу щыта хьэп-
шыпхэр, Iэмэпсымэхэр.

1944 гъэм Кърым АССР-р щымыIэж 
ящIащ. Кърымым щыпсэу тэтэр мин 
200-м нэблагъэ щалъхуа щIыпIэхэм 
ирашри, Азие Курытым, Урал ЩIы-
бым, Поволжье Ипщэм ягъэIэпхъуауэ 
щытащ. 

Адыгейм щыпсэуа тхыдэдж, 
узэщIакIуэ Хьэджымыкъуэ Темчэч 
къызэралъхурэ илъэси 173-рэ ирокъу.

Дуней псом щыцIэрыIуэ франджы 
актёр Габен Жан къызэралъхурэ 
илъэси 117-рэ ирокъу.

Урысей Федерацэм и цIыхубэ ар-
тисткэ ДыщэкI КIунэ къызэралъхурэ 
илъэси 104-рэ ирокъу.

Урысей политик, «Демократием и 
телъхьэ Урысей» зэщIэхъееныгъэм 
и пашэу щыта Старовойтовэ Га-
линэ къызэралъхурэ илъэс 75-рэ 
ирокъу.

Къэзахъстаным и къэрал къулыкъу-
щIэ, 2019 гъэ лъандэрэ абы и прези-
дент Токаев Касым-Жомарт и ныб-
жьыр илъэс 68-рэ ирокъу.

Дунейм и щытыкIэнур
«pogoda.yandex.ru» сайтым зэритым-
кIэ, Налшык пшэр техьэ-текIыу щы-
щытынущ. Хуабэр махуэм градус  28 - 
29-рэ, жэщым градус 16 - 17 щы-
хъунущ.

Мы махуэхэм Франджым ще-
кIуэкIащ цIыхубэ макъамэ 
Iэмэпсымэхэм еуэнымкIэ дунейпсо 
зэпеуэ. «Les etoiles Sancyberie» 
фIэщыгъэр зиIэ а щэнхабзэ 
зэхьэзэхуэр онлайн щытыкIэм иту 
къызэрагъэпэщауэ щытащ. Абы хэ-
тащ ЩIы хъурейм и къэрал куэд.

 

ДУНЕЙПСО зэпеуэм жыджэру хэ-
тащ, хэтам и мызакъуэу, текIуэны-

гъэ къыщахьащ Къэбэрдей-Балъкъэ-
рым щыщ IэщIагъэлI ныбжьыщIэхэ-
ми. Къапщтэмэ, зэпеуэм нэхъыфIу 
къыщалъытэу абы и лауреат хъуахэм 
яхэхуащ Кавказ Ищхъэрэм Гъуаз-
джэхэмкIэ и институтым Щэнхаб-
зэмрэ гъуазджэхэмкIэ и колледжым и 
езанэ курсым щеджэ Къэжэр Артур. 
Студент зэчиифIэм бгъэдэлъ зэ-
фIэкIхэр ягъэщIагъуэу, абы и пшы нэ 
еуэкIэм хуабжьу куэд дихьэхат. 

Къыхэдгъэщынщи, ар Артур и япэ 
текIуэныгъэкъым. Ар нэхъапэIуэкIэ 
лауреат щыхъуауэ щытащ Америкэм 
и Штат Зэгуэтхэм онлайну къыщызэ-
рагъэпэща «Accordion Star Inter na-
tional 2021» фестиваль цIэрыIуэм. А 
 ехъу лIэныгъэ лъагэхэм щыхьэт техъуэ 
щIыхь тхылъхэр Къэжэр Артур къы-
хуагъэхьыжащ. 

Франджым щекIуэкIа «Les etoiles 

Sancyberie» дунейпсо зэпеуэм и ла-
уреат хъуахэм ящыщщ цIыхубэ ма-
къамэ IэмэпсымэхэмкIэ «Шы-
кIэпшынэ» ансамблри. Ди щIына-
лъэм и цIэр апхуэдэу жыжьэ фIыкIэ 
зыгъэIуа IэщIагъэлI ныбжьыщIэхэр 
зэпеуэм хуэзыгъэхьэзырар Къэбэр-
дей-Балъкъэрым щIыхь зиIэ и артист-
кэ Къашыргъэ Мадинэщ. 

Зэпеуэ цIэрыIуэхэм щытекIуа ныб-
жьыщIэ зэчиифIэхэми абыхэм я 
унэтIакIуэ Iэзэми ди гуапэу дохъуэхъу 
зыIэрагъэхьа ехъулIэныгъэхэмкIэ. 
Ахэр иужьрейуэ зэрыщымытри ди 
фIэщ мэхъу. 

ЖЫЛАСЭ Маритэ. 

Къэжэр  Артур  и  щапхъэ

Сэхъу Мурат

ДифI  догъэлъапIэ

ГушыIэ  кIэщIхэр

ТхакIуэ, драматург Iэзэ, журналист Дудар
Хьэутий къызэралъхурэ илъэси 100 ирокъу

Я дахагъкIэ, акъылыфIагъкIэ, зэфIэкI лъагэкIэ, гъэ сэ-
ныгъэкIэ дунейр зытхьэкъуа адыгэ пщащэхэм ящыщщ 
«2013 гъэм Австралием и тхьэIухуд» цIэ лъапIэр зы-
хуагъэфэща Жамырзэ (Джамирзе) Фелицие. Нэ  удзыфэ 
пIащэ зиIэ пщащэ сырыхум и дахагъэм, утыку итыкIэм 
къэпщытакIуэ гупыр занщIэу итхьэкъуат. А  лъэхъэнэм 
Австралием газетрэ журналу къыдэкIам и япэ на-
пэкIуэцIхэр зыгъэдахэр ди лъэпкъэгъум и сурэтт. 

ЗЭКЪЫМ, тIэукъым адыгэ пщащэхэм дунейр зэратхьэ-
къуар. Тырку кином и арист нэхъыфIу иджыкIэ къалъытэ 
хъыджэбзхэр къызыхэкIам ущIэупщIэмэ, я нэхъыбэм 
адыгэлъ ящIэтщ. ТхьэIухуд зэпеуэ дунейм щащIу адыгэ 
пщащэ хыхьэмэ, Iэмал имыIэу пашэныгъэ щеубыд. 
Щхьэщытхъуагъэкъым сызыхуэкIуэр, атIэ иджыри зэ 
 согушхуэ, икIи согуфIэ. ДыкIуэдыжу жызыIэхэм, лъым и 
къарум узэрытемыкIуэнур яжесIэну сыхуейщ. 

Адыгэр дунейм зэрыщикъухьам уигъэгумэщIми, мып-
хуэдэ щхьэусыгъуэ дахэхэмкIэ къыхэжаныкIхэм, абы и 
пщIэр зэраIэтыр шэч къызытумыхьэжынщ. Ахэращ лъэп-
къым и нобэрей тхыдэр зытхыр. 

Фелицие къызыхэкIа лIакъуэр япэу Хэкужьым ирахуа хэм 
яхэтащ. Хъыджэбзым жеIэ мы зэманкIэ Австралием 
щыпсэу адыгэ мащIэм я зэхуэсхэм Iэмал зэриIэкIэ 
зэрыкIуэр.

Зэпеуэм хагъэхьэн и пэ, къэпщытакIуэ ткIийхэр хъы -
джэбз 200-м хэплъэри, къыхахащ Фелицие. «Ахэри сэ 
схуэдэу зэпеуэм хэтыну щIэхъуэпсырт, ауэ зи насып 
 кърихьэкIар сэращ. Къыхэзгъэщыну сыхуейт «Австралием 
и тхьэIухуд - 2013» зэпеуэм дахагъэр щаIэтым и мызакъуэу, 
псапащIэ къалэни зэригъэзащIэр. Уи дэIэпыкъуныгъэ 
 хущIэкъу цIыхухэм зэрызащIэбгъакъуэм, абыхэм яхуэпщI 
гулъытэм куэд елъытащ. Уеблэмэ, а дэIэпыкъуныгъэр 
 зэ-тIэу пщIэуэ щыбгъэтыж хъунукъым, ар зэпыу имыIэу 
 ебгъэкIуэкIын хуейуэ къигъэувырт зэпеуэм», - жеIэ пща-
щэм. 

Жамырзэхэ я пхъум и интервьюхэм я зым щыжеIэ и 
лэжьыгъэ, ехъулIэныгъэ псоми я щхьэу псапащIэ Iуэхухэр 
зэригъэувыр. Абы кърит гупсэхугъуэм хуэдэ нэгъуэщI зыми 
зэрыщимыгъуэтыр. Фелицие зыхэт псапащIэ зэгухьэны-
гъэм, программэ зэмылIэужьыгъуэхэр къыхалъхьэкIэрэ 
мылъку зыбгъэдэлъхэр драгъэхьэхри, ахъшэ храгъалъхьэ. 
А IуэхущIапIэм къегъэщIылIа псапэхуэлажьэхэм (волон-
тёрхэм) а ахъшэмкIэ ерыскъы куэду къащэхури, унэншэхэм-
рэ хуэныкъуэхэмрэ трагуашэ. Абы къищынэмыщIауэ, уна-
гъуэ хуэмыщIахэм кIуэурэ, нэхъ зыхуэныкъуэхэр хуахь. 
 Балигъ ныбжьым нэмыса сабий гугъусыгъухэм папщIэ 
щIэх-щIэхыурэ спорт зэхьэзэхуэхэр къызэрагъэпэщ. Фон-
дым и псапэхуэлажьэхэм зи ныбжь хэкIуэтахэм я нэIэ тра-
гъэтщ, абыхэм я Iуэху зытетым щыгъуазэщ, зыхуей хуа-
гъазэ. Ахэр Жор Плъыжь IуэхущIапIэм долажьэ, абыхэм 
къызэрагъэпэщ дауэдапщэхэм хэтщ, яхузэфIэкI хуащIэу. 

Хэкум, адэжь щIыналъэм теухуауэ гупсысэ гъэщIэгъуэн 
иIэщ Фелицие: «Ди къуэпсхэм, лъэпкъым и тхыдэм куууэ 
сыщыгъуазэщ, си адэшхуэмрэ адэмрэ къызжаIэжу щыта 
хъыбархэм дапщэщи си тхьэкIумэр тегъэхуауэ, сфIэ-
гъэщIэгъуэну седаIуэрт. СедаIуэрти, сыдахьэхырт. Иджы 
сэ куэдрэ согупсыс икIи сохъуапсэ адэжь щIыналъэм 
сыкIуэжыну. Ауэ щыхъукIи, ар зэрызэгъэхъулIэгъуейм 
 сегъэнэщхъей. ГъащIэм, дунейм нэхъуеиншэу сазэрыху-
щытыр, дэнэкIи сынэсу сызэресам, къэралым сызэ-
рыхэсыхьам саутIыпщыркъым, апхуэдэ дыдэу Хэкум 
ехьэлIа гупсысэхэми саIыгъщ. Арагъэнщ адыгэмэ къы-
зыкIэрих псоми апхуэдизу сащIыхуэнэхъуеиншэр. Псалъэм 
папщIэ, сэ Австралием щыпсэу адыгэхэм я зэхуэсхэм 
сыкIуэрейщ, ди лъэпкъэгъухэм сахыхьэн сфIэфIщ. Сытым 
хуэдэу си гуапэ хъуат «Австралием и тхьэIухуд» сыщыхъуам 
ахэр къызэрызэхъуэхъуар. Къыхэзгъэщынууи сыхуейт си 
лъэпкъэгъухэр сытым дежи къыскъуэту, къезгъажьэ 
Iуэхухэр къыздаIэту зэрыщытыр. 

 КъызэрымыкIуэу сегъэгумэщI си анэдэлъхубзэр зэ-
рызмыщIэм, сэ зыуэ сохъуапсэри абы срипсалъэну!.. А бзэ 
телъыджэр Iурылъу ди щIыналъэм щыбгъуэтынур мащIэ 
дыдэщ, абы и зэранкIэ бзэр ди деж щыкIуэдыжынкIэ хуэIуа 
щыIэкъым. Ауэ щыхъукIи, сэ сыадыгэ пщащэщ! Срипагэу 
дэни щыжызоIэ сызэрыадыгэр, лъэпкъ иным сыкъы-
зэрыхэкIар» 

ЖыпIэнуракъэ, Фелицие адыгэу зыкъилъытэми зыкъи-
мылъытэми сыт фIыгъуэу хэлъыр, ауэ уи гуапэ хъур цIыхум 
я нэхъыбэр къызыфIэзыгъэщIыж ехъулIэныгъэ иныр зы-
Iэрызыгъэхьар зытет лъагапIэм и щхьэжу и къуэпсхэр зэ-
ригъэувырщ, лъакъуэ зыбжанэкIэ Iэбами лъым къыхэна 
къабзагъырщ. А и ехъулIэныгъэ псом къищынэмыщIауэ, 
Фелицие щыпсэу къэралым щыжурналист пэрытщ.

Жамырзэ (Jamirze) унэцIэр Австралием щыцIэрыIуэщ. 
Унагъуэм я нэхъыжь Ахъмэтэч Адыгейм и къуажэ нэ-
хъыжьхэм ящыщ Пщыхьэлыкъуей къыдэкIащ, абы и щхьэ-
гъусэр урысщ. 

Хэку зауэшхуэм и лъэхъэнэм ахэр нэмыцэ зэрып-
хъуакIуэхэм гъэру яубыдри, куэд я нэгу щIэкIащ. Нэ-
мыцэIуэм къикIыжа иужькIэ Италием кIуэри, абы щызэры-
шащ, итIанэ Сирием щыпсэу я лъэпкъэгъухэм деж Iэп-
хъуащ, нэхъ иужькIэ АвстралиемкIэ яунэтIащ. 

Зэщхьэгъусэхэм бын 11 зэдагъуэтащ (щIалихрэ хъыджэб-
зитхурэ). Адэ -анэр ящхьэщымытыжми, зэрылъху-зэрыпIыр 
зэрыIыгъщ, нэхъыжьхэм кърагъэжьа Iуэхур ирагъэфIакIуэ. 
Унагъуэм я фирмэм и унафэщIыр Александрщ (зэ къуэшхэм 
я нэхъыжьщ). D‘Jamirze Family Enterprise фирмэ иныр ди 
къэралым и мызакъуэу, дуней псом щыцIэрыIуэщ, абы 
 гуманитар, Iуэхузехьэ зэпыщIэныгъэхэр IуэхущIапIэ, цIыху 
щхьэхуэ куэдым яхуиIэщ.

Зэкъуэшхэр зыбжанэрэ къэралым къэкIуам и мызакъуэу, 
я къуэпсхэр къыщежьэ Адыгейм щыIащ, АР-м, КъБР-м и 
 Iэтащхьэхэм яхуэзэри зэдэлэжьэну зэгурыIуауэ щытащ. 

Жамырзэхэ псапащIэ Iуэхухэм хуэжыджэрщ, Ермэлым 
щIыр щыхъеям щыгъуэ, я сабийхэм куэд дыдэкIэ ядэIэ-
пыкъуащ. Чернобыль гузэвэгъуэшхуэ къыщыщыхъуам, ду-
ней хъурейр зэпызыупщIа «Руслан» кхъухьлъатэм текIуэдэ-
нур езыту хущхъуэхэкIрэ ерыскъыхэкIыу тон мин 75-рэ 
 къезыгъэшар ди лъэпкъэгъухэрщ. Фелицие и адэ Виктор 
ди къэралыр щытыкIэ гугъу щиувам щыгъуэ гуманитар 
дэIэпыкъуныгъэ мызэ-мытIэу къригъэшащ.

Шэчыншэу, адыгэну хуейр дэнэ щIыпIи щыадыгэнущ!

ЩОМАХУЭ  Залинэ.

ЛIэщIыгъуэ IэджэкIэ узэ Iэ-
бэкIыжмэ, зы фызыжь цIыкIурэ 
зы лIыжь цIыкIурэ зэщхьэгъусэу 
псэугъащ. ЛIыжь цIыкIум и цIэр 
Дадэхъант, фызыжь цIыкIум - 
Нанэхъант. АпхуэдизкIэ ахэр фа-
къырэти, я лъапсэр псыдзэм 
ихьа хуэдэт.

Дадэхъан егъэлеяуэ щхьэ-
хынэт - арат къулейсызыгъэ псо-
ри къызыхэкIыр. Ар апхуэдизкIэ 
щхьэхынэти, дуней псом цIыхуу 
тету хъуар щхьэхынагъэкIэ зэ-
пеуамэ, бжьыпэр яфIиубыдынт. 
«Я дэ ди Тхьэу Тхьэшхуэ, мыр 
сыту дуней фейцей! - зэпымыууэ 
тхьэусыхэрт Дадэхъан. - Пщэд-
джыжькIэрэ сыкъотэджри зы-
зохуапэ, пщыхьэщхьэкIэрэ зы-
зотIэщIыжри согъуэлъыж! Ар зы 
махуэтэм, ар махуитIтэмэ, сы-
дэкIуэтэнти! Апхуэдиз бэлыхь 
стелъу си гъащIэ псор дауэ зэ-
ресхьэкIынур!».

И щхьэхынащхьи, Дадэхъан 
къалэнитI, - шхэнымрэ жеи-
нымрэ, - дэгъуэу зэдрихьэкIырт. 
Ауэ, гъэщIэгъуэныратэкъэ, мы-
бы щыгъуэми Дадэхъан тхьэу-
сыхэрт: «Сызэрышхэу жей 
щхьэкIэ солIэ, жей сызэрыри-
къуу сомэжалIэ!»

Дадэхъан гууэщIу махуэ псом 
щылът. Жэщ хъуакъэ - пырхъы-
жу жейрт.

Дадэхъан нэхъ зытригъэлIыкI-
рэ хуэсакъыу ихъумэу зы къэп-
талыжь закъуэ иIэт. ИгъащIэм 
нэхъ щыгъыныфIыIуэу щитIэгъа-
ри арат. Ар абы зэрыщыгърэ 
илъэс Iэджэ щIат. Ауэрэ къэпта-
лыжьыр гъуанэпщIанэу лэжьащ.

Зы пщэдджыжь гуэрым Дадэ-
хъан и щхьэгъусэм елъэIуащ:

- Нанэхъан! КхъыIэ, тIо, си 
къэпталыжь закъуэр тIэкIу схуэ-
дыж. АпхуэдизкIэ фейцей хъуа-
щи, зрипэсу хьэм пщи чы жын-
къым.

- СыткIэ пхуэздыжын, си Да-
дэхъану дыщэзэрылэ?! Мастэ 
сиIэ мыгъуэкъым, - тхьэусыхащ 
Нанэхъан. ИтIанэ, тIэкIурэ хэ-
гупсысыхьри, къыпищащ: - Сэ 
дэздзыхауэ зы ху пут закъуэ 
сиIэщ. Хъарзынэу нобэ бэзэр 
 махуэщ. Ху путыр бэзэрым хьы, 
щэи, утемыукIытыхьыну зы къэп-
тал цIыкIурэ мастэ дестэрэ 
къэщэхуи къэкIуэж. Уи къэпта-
лыжьри пхуэздыжынщи, тIури 
зэблэхъуурэ зепхьэнщ.

Ар щызэхихым, гуфIащэщ, 
къы щылъэтри, щэ зигъэджэрэ-
защ. Ауэ ху путыр и дамащхьэм 
телъу бэзэрым ихьын зэрыхуейр 
къыщыгурыIуэм, боф жиIэу 
 укIуриижащ.

- Нанэхъан! - еджащ ар и щхьэ-
гъусэм. - Сэ Iеищэ мыгъуэу сощ-
хьэх, кхъыIэ, бэзэрым уэ схуэкIуэ.

- Уэ укъэсыжыху уи пIэкIэ сэ 
сыщхьэхынщ, Дадэхъану си 
дыщэзэрылэ! Уэ пхуэхъунур, уигу 
ирихьыну къэпталыр сэ дэнэ 
щысщIэн, на-а гущэ?

ИтIанэ Дадэхъан хьилагъэ 
 хуокIуэ.

- ТхьэмыщкIэм бдзы кIэщIри 
кIыхьри хуохъу. ПщампIэ тетрэ 
IэгъуапитI пыт закъуэмэ, сыт 
хуэдэми содэ. КхъыIэ, уэ кIуэ, 
Нанэхъан! - аргуэру Дадэхъан и 
щхьэгъусэм елъэIуащ.

- Уафэ къащхъуэ, щIылъэ 
 щхъуантIэ, лъэмбытI сымычын! - 
кIэщIу пигъэщхъащ Нанэхъан.

Дудар Хьэутий метритIым нэсын щIалэ кIы-
хьышхуэт. Абы куэд тегушыIыхьырт. 1977 гъэм 
къыдэкIа «ГушыIэхэмрэ ауанхэмрэ» тхылъым и 
пэублэ псалъэм мыращ езы Хьэутий щитхар абы 
теухуауэ: «Къулъкъужын нэхъ къуажэ кIыхь Бахъ-
сэн районым дэнэ къэна, республикэ псом ит -
къым. А къуажэшхуэм сэ сыкъызэрыщалъхуам шэч 
къы щIытепхьэн щыIэкъым. Сыту жыпIэмэ, сэ нэхъ-
рэ нэхъ лIы кIыхь къэгъуэтыгъуейщ. Си ныбжьыр 
илъэс щэ ныкъуэм щIигъуами, си ныбжьэгъухэм я 
фIэщ хъуркъым хэхъуэн щызгъэтауэ. Сахуэзэху, 
къысхудэплъейуэ, ахэр къызохъурджауэ: «Уа, Ду-
дар и къуэ, нобэми ныжэбэми удокIейри», - жаIэри. 
Си инагъым теухуауэ апхуэдэ хъуэрыбзитху-хы 
къыщызамыдз махуэ дэкIыркъым. Ауэ сэ зызгъэ-
гусэркъым, садогушыIэжри сапокI. Еджагъэш хуэ-
хэм къызэрахутащи, цIыху кIыхьхэр икIи тэмакъ-
кIыхьщ. 

Хэти сыти жрыреIэ: хэхъуэн зэрыщызгъэтыжар сэ 
фIыуэ сощIэж. Тхэн къыщыщIэздзари абы щы-
гъуэщ. Си инагъымрэ абы папщIэ зи жьэр скIэ-
рызымыгъэкI си ныбжьэгъухэмрэ я фIыщIэуи 
къыщIэкIынщ гушыIэ жанрым сызэрыдихьэхар. 

Сэ стхауэ ди театрхэм ягъэуващ «Нэчыхьытх», 
«КъуийцIыкIу», «Фыз Iэзэ», «Хьэлэлыжьрэ Хьэрэ-
мыжьрэ», «ЗэгъунэгъуитI» жыхуиIэ пьесэхэр, нэ-
гъуэщIхэри. 

Си тхылъ зыбжани дунейм къытехьащ. 
Хэхъуэн зэрыщызгъэтыжрэ куэд щIами, гушыIэн 

зэрыщызмыгъэтыжам и щыхьэтщ мы сборни-
кыщIэр. Ауэ си щхьэр зыхуэзгъэщхъ тхылъеджэм 
ар игу ирихьауэ зэхэсхмэ, иджыри сэ схуэдиз схэ-
мыхъуэну си фIэщ хъуркъым». 

Ди гуапэу тыдодзэ Дударым и гушыIэхэм щыщ-
хэр.

Дудар Хьэутий Мызэ и къуэр 1921 гъэм накъыгъэм и       
15-м Бахъсэн районым щыщ Къулъкъужын Ищхъэрэ 
 къуажэм (Къуэнхьэблэ) къыщалъхуащ. Курыт еджапIэр 
къиуха нэужь, егъэджакIуэхэм я щIэныгъэм щыхагъа-
хъуэу Налшык дэт институтым и егъэджакIуэ курсхэм 
1938 - 1940 гъэхэм щеджащ. 1940 гъэм я къуажэ игъэзэжри, 
курыт еджапIэм адыгэбзэмрэ литературэмрэ щригъэ-
джащ 1942 гъэ хъуху. И узыншагъэр зэрымыщIагъуэм 

Дауэ пхуэгъэгъуа?
Ахьмэд шыгукIэ бэзэрым къи-

кIыжырт. Абы и бэзэр Iуэхухэри 
 хъарзынэу зэфIигъэкIати, адыгэ 
уэрэдыжьыр къыхидзарэ зри-
гъэщIеикIауэ шыгум ист. ШитIыр 
апхуэдизкIэ уэдыкъуати, я дза-
жэналъэ къыхэпIиикIхэм утеу-
Iуамэ, Ахьмэд жиIэ уэрэдым и 
 макъамэр тыншу къыпхуигъэ-
кIынут.

Ауэрэ здэкIуэм, щIалэ гъуэгу-
рыкIуэ къыхуэзащ.

- КъитIысхьэ, ныбжьэгъу, уз-
дэсшэнщ! - жиIащ Ахьмэд.

ГъуэгурыкIуэм, шыгум къызэри-
тIысхьэххэу, шитIыр зэпиплъыхьу 
хуежьащ.

- СлIо, ныбжьэгъу, шы уи 
щыпэлъагъу? Мы си шитIыр сыту 
хуабжьу зэпуплъыхьрэ?

ЗдэкIуэм нэсыху гъуэгурыкIуэм 
зыри жиIакъым.

- Бэзэр кIуам зы дзажэ цIынэ 
къэсщэхуати, схуэмыгъэгъуу хьэ-
пIацIэм сфIызэщIищтащ, - жэуап 
итыжащ щIалэм, шыгум ще-
лъэжым. - Е гъуэгу махуэ, хьэ-
пIацIэ химыщIэу уэ мы уи шитIыр 
дауэ пхуэгъэгъуа?

Яку дэлъ тIэкIурщ
Ди къуажэ псом Хьэдис нэхъ 

щIалэфI дэстэкъым. Ауэ, езым гу 
лъимытэжурэ, ар фадэм дихьэ-
хащ. Фадэм япэрей Хьэдис щIалэ-
фIым и хъубжэр хуригъэщIыжри, 
етIуанэрей Хьэдис цIыху кIуэдар 
абы и пIэм иригъэуващ.

Иджы Хьэдис и цIэр щыгъуп-
щэжыху ефэрт, кIуэжырти, и быну-
нагъуэ хъарзынэм яхэзэухьырт. 
Абы и щхьэгъусэр куэдрэ къе-
лъэIуащ: «КхъыIэ, Хьэдис, дызэ-
дэбгъэпсэунумэ, фадэр щыгъэт!» 
- жиIэурэ. Щымыхъужыххэм, фы-
зыр щIэпхъуэжащ.

ИтIани Хьэдис ефэрт. Нэхъ Iеи-
жу ефэрт. Ауэ, гъэщIэгъуэныратэ-
къэ, ефэ пэтми, фадэр езэгъыртэ-
къым: щефэкIи тхьэусыхэрт, 
щыпкъ рыкIыжкIи гызырт.

Зы пщэдджыжь гуэрым Хьэ-
дисхэ я гъунэгъу лIыжьыр къе-
упщIащ:

- Уи Iуэху дауэ щыт, си щIалэ? - 
жиIэри.

- Хьэлэчщ! Дыгъуасэ сефауэ си 
щхьэр фIех! - гурымащ Хьэдис.

- Уи Iуэхур къызгурыIуэркъым, си 

Хэхъуэн
зэрыщызгъэтыжар

къыхэкIыу Хэку зауэшхуэм ямыгъакIуэу, ар тылым 
къыщынат. 1942 - 1944 гъэхэм Дудар Хьэутий Тырныауз 
 вольфрам-молибден комбинатыр зэфIэзыгъэувэжахэм 
яхэтащ, абы папщIэ СССР-м и Совет Нэхъыщхьэм и 
 Президиумым и унафэкIэ «1941 - 1945 гъэхэм екIуэкIа 
 Хэку зауэшхуэм и зэманым и къару емыблэжу зэры лэ-
жьам папщIэ» медалыр къыхуагъэфэщауэ щытащ. 

ЕгъэджакIуэ IэнатIэм дэщIыгъуу Дударым журналист 
лэжьыгъэри зэдихьащ: газетхэм тхащ, радиом къы-
щыпсэлъащ. 1945 гъэм ар Радиокомитетым ирагъэблэ-
гъащ икIи илъэситIкIэ «ХъыбарыщIэхэр» редакцэм и 
 редакторащ. 1947 - 1949 гъэхэм «Къэбэрдей пэж» газетым 
щылэжьащ. ИужькIэ Ленинград дэт консерваторэм 
щIэтIысхьащ, ауэ и узыншагъэм къызэримыхьым къы-
хэкIкIэ, къиухыну къехъулIакъым. 

1952 гъэм къыщыщIэдзауэ Дудар Хьэутий «Къэбэрдей 
пэж» газетым и литературэ лэжьакIуэщ. Къищынэмы-
щIауэ, и къалэмыпэм къыщIэкIащ драмэ, прозэ тхыгъэ 
куэд. Абыхэм ящыщхэр къыщыдэкIащ Къэбэрдей-Балъ-
къэрым и тхылъ тедзапIэм икIи ахэр лъабжьэ зыхуэхъуа 
спектакль зыбжанэ театр зэмылIэужьыгъуэхэм щагъэу-
ващ. Ди республикэм и театр гъуазджэм зегъэужьыным 
жыджэру зэрыхэлэжьыхьам папщIэ 1973 гъэм къыфIа-
щащ «КъБАССР-м гъуазджэхэмкIэ щIыхь зиIэ и лэ-
жьакIуэ» цIэ лъапIэр. 

Дударыр Урысейм и ТхакIуэхэми журналистхэми я 
 зэгухьэныгъэхэм хэтащ.

ЩоджэнцIыкIу Алий и цIэр зезыхьэ Къэбэрдей къэрал 
драмэ театрым и пьесэу щагъэувар зыбгъупщIым нызэ-
рохьэс. «Нэчыхьытх» пьесэр ди театрым къыщымынэу, 
Адыгейм, Къэрэшей-Шэрджэсым, Дагъыстэным, Баш-
кирием, Шэшэным, Ингушым щагъэлъэгъуащ. 

Дударым и гушыIэхэмрэ ауанхэмрэ куэд мэхъу. Абыхэм 
я нэхъыфIхэр гъэщIэгъуэнщ, купщIафIэщ, щIэщыгъуэщ. 
ТхакIуэм телъыджэу къигъуэтырт икIи и гурыщIэкIэ, и 
гупсысэкIэ шэрыуэу иузэщIырт и щIэнэкIалъэхэри и 
 гушыIэхэри. Дерс гуэр хэмылъу, зыгуэркIэ уи гум 
 къемыпIэстхъыу, уимыгъэпIейтейуэ абыхэм яхэтыр ма-
щIэщ. 

Дудар Хьэутий дунейм ехыжащ 1994 гъэм накъыгъэм и 
5-м.

ИСТЭПАН  Залинэ.

Iуэтэж
Дадэхъан сыт ищIэжынт? Ху 

путыр и дамащхьэм трилъхьэри 
ежьащ.

Дунейр бадзэуэгъуэти, махуэр 
хуабэвэхт. Дадэхъан тIысрэ 
 зигъэпсэхумэ, ежьэжурэ лъабэ-
дий ищIурэ здэкIуэм, ху путыр 
къытехьэлъэ хъуащ. «Мыр сыту 
хьэлъэ хъуа?! Фызыжьым зы пут 
закъуэ жиIа щхьэкIэ, путищ 
 мыхъуу си фIэщ хъуркъым», - 
тхьэусыхащ Дадэхъан, зы-
къомрэ кIуа нэужь.

Ауэрэ здэкIуэм, Дадэхъан Япэ 
гъуэгурыкIуэр къылъэщIыхьащ. 
Абы и дамащхьэм бацэ пут ны-
къуэ телът.

- Бэзэр кIуам, тхьэмадэ, бацэ 
пут ныкъуэ схьати, зы къэптал 
дэгъуэрэ мастэ деститIкIэ 
 схъуэжащ, - Япэ гъуэгурыкIуэр 
цым и кIуапIэмкIэ къеуэу хуе-
жьащ, Дадэхъан и Iуэхур зы-
Iутыр зригъэщIа нэужь. - Иджы-
ри ху путкIэ схъуэжыну бацэ пут 
ныкъуэ сохь.

Дадэхъан, жыIэзыфIэщти, гу-
фIащ. «Мыбы иIыгъ бацэр 
Iэджэ кIэ нэхъ мащIэщ, IэджэкIи 
нэхъ псынщIэщ, сызыхуейуэ 
 хъуари къысхущIэкIынущ, - егуп-
сысащ ар. - Къызихъуэжтэмэ, 
сехъулIатэкъэ!»

ТIури зэгурыIуэри зэхъуэжащ. 
«Алыхьым насып зритам къы-
тепхыфын!» - Дадэхъан, и Iупэм-
рэ и пащIэмрэ зэтемыхьэу гу-
фIащ.

Япэ гъуэгурыкIуэм игъэзэ-
жащ, бэзэрым сыт щхьэкIэ 
кIуэжынт?! И Iуэху хъарзынэу 
зэфIэкIат.

Дадэхъани и гъуэгу теувэ -
жащ. ТIысрэ зигъэпсэхумэ, 
ежьэж рэ лъабэдий ищIурэ здэ-
кIуэм, бацэ пут ныкъуэ гуэрыр 
къытехьэлъэ хъуащ. «Ярэби, мы 
бэлэбанэм сыкъимыгъэпцIауэ 
пIэрэ? Бацэ пут ныкъуэ жиIа 
щхьэкIэ, путитI мыхъуу си фIэщ 
хъуркъым!» - тхьэусыхащ Да-
дэхъан.

Абы хэту ЕтIуанэ гъуэгурыкIуэр 
къылъэщIыхьащ. Абы и дама-
щхьэм бжьэхуц пут ныкъуэм и 
ныкъуэж телът.

Дадэхъан и Iуэхур зыIутыр 
ЕтIуанэ гъуэгурыкIуэм хуиIуэ-
тащ.

- Бэзэр кIуам, тхьэмадэ, бжьэ-
хуц пут ныкъуэм и ныкъуэж 
 схьати, къэптал дэгъуитIрэ 
мастэ дестищкIэ схъуэжащ, - 
ЕтIуанэ гъуэгурыкIуэ гуэрыр 
цым и кIуапIэмкIэ къеуэу хуе-
жьащ, Дадэхъан и Iуэхур зы-
Iутыр зригъэщIа нэужь. - Иджы-
ри бацэ пут ныкъуэкIэ схъуэ-
жыну бжьэхуц пут ныкъуэм и 
 ныкъуэж сохь!

Дадэхъанрэ ЕтIуанэ гъуэ-
гурыкIуэмрэ зэхъуэжащ. «Алы-
хьым насып зритам къыте-
пхыфын!» - Дадэхъан, и Iупэмрэ 
и пащIэмрэ зэтемыхьэжу гу-
фIащ.

ЕтIуанэ гъуэгурыкIуэ гуэрым 
игъэзэжащ. Ар бэзэрым сыт 
щхьэкIэ кIуэжынт?! И Iуэхур 
зэфIэкIат.

Дадэхъан и гъуэгу теувэжащ. 
ТIысрэ зигъэпсэхумэ, ежьэжу -
рэ лъабэдий ищIурэ здэкIуэм, 
бжьэхуц пут ныкъуэм и ныкъуэж 
гуэрыр къытехьэлъэу хуежьащ. 
«Ярэби, мы бэлэбанэм сы къи-
мыгъэпцIауэ пIэрэ? Бжьэхуц пут 

ныкъуэм и ныкъуэж жиIа щхьэ -
кIэ, пут псо мыхъуу си фIэщ 
 хъуркъым!» - тхьэусыхащ Да дэ-
хъан.

Абы хэту Ещанэ гъуэгурыкIуэр 
къылъэщIыхьащ. Абы зы бэлагъ 
иIыгът.

Дадэхъан и Iуэхур зыIутыр 
Ещанэ гъуэгурыкIуэми хуиIуэ-
тащ.

- Бэзэр кIуам, тхьэмадэ, зы 
бэлагъ схьати, къэптал дэгъу-
ищрэ мастэ дестиплIкIэ схъуэ-
жащ, - Ещанэ гъуэгурыкIуэ 
гуэрыр цым и кIуапIэмкIэ къе-
уэу хуежьащ, Дадэхъан и Iуэхур 
зыIутыр зригъэщIа нэужь. - 
Иджыри бжьэхуц пут ныкъуэм и 
ныкъуэжкIэ  схъуэжыну мы бэ-
лагъыр сохь!

Дадэхъанрэ Ещанэ гъуэгу-
рыкIуэмрэ зэгурыIуэри зэхъуэ-
жащ. «Алыхьым насып зритам 
къытепхыфын!» - Дадэхъан, и 
Iупэмрэ и пащIэмрэ зэтемы-
хьэжу гуфIащ.

Ещанэ гъуэгурыкIуэ гуэрым 
 игъэзэжащ. Ар бэзэрым сыт 
щхьэкIэ кIуэжынт? И Iуэху зэ-
фIэкIат.

Дадэхъани и гъуэгу теувэжащ. 
ТIысрэ зигъэпсэхумэ, ежьэжурэ 
лъабэдий ищIурэ бэзэрым нэ-
сащ.

Бэзэрым мастэ хъушэжьу 
 телът, ауэ егъэлеяуэ лъапсейт. 
Дадэхъан хэт емыупщIами, хэт 
емылъэIуами, хэт жримыIами, 
зы мастэ цIыкIу закъуэ фIэкIа          
и бэлагъым къратын ядакъым.

Дадэхъан сыт ищIэжынт? И 
бэлагъыр зы мастэ цIыкIу за-
къуэкIэ ихъуэжри, бэзэрым 
 къы тригъэзыкIыжащ. Абы хэту 
къэптал къызэримыщэхуар игу 
къэ кIыжри къэгузэвэжащ. Ауэ 
сыт и Iэмалыжт? ЗэрыхъунIамэ 
хъуат.

Дадэхъан нэсыжа нэужь, Iуэ-
хур къызэрекIуэкIа псори зэте-
щыпыкIауэ Нанэхъан хуиIуэтэ-
жащ.

Нанэхъан егъэлеяуэ гу щабэ-
псэ щабэт.

- Ягъэ кIынкъым, Дадэхъану    
си дыщэзэрылэ! - къедэхэщIащ 
ар и щхьэгъусэм. - Щхьэр псэумэ, 
пыIэ щыщIэркъым, жаIэ. Къэп-
талыщIи къэпщэхунщ. АпщIон-
дэху уи къэпталыжьыр пхуэз-
дыжынщи, щыгъагъ!

Дадэхъан и къэпталыжьыр 
Нанэхъан къуэлэн-пщIэлэну ху-
зэ хидыжыхьри щригъэтIэгъэ-
жащ. Дадэхъан дунейм ехы-
жыхукIэ ар нэгъуэщI къэптал -
кIи хузэхъуэкIыжакъым.

Дадэхъан
щIалэ, - пищащ лIыжьым и пса-
лъэм. - УщефэкIи утхьэусыхэу жа-
Iэ, щыппкърыкIыжкIи уогыз: що-
мызэгъкIэ щхьэ уефэрэ?

- Сыщефэмрэ щыспкъры кIы-
жымрэ яку дэлъ тIэкIуращ 
сыщIефэр! - жэуап итыжащ Хьэ-
дис.

- А-а!.. Iэлэхьэ, си щIалэ, мис 
иджы къызгурыIуам уэ узытеунэ-
хъуар! - жиIэри лIыжьыр щэтащ.

Уэ узэрыпIащIэр зыми 
щыщкъым

Къарэрэ Жэмалрэ я псэр зы 
чысэм илът. А тIур зэрызэныбжьэ-
гъурэ илъэс Iэджэ щIат. Щы-
зэрымылъагъу махуэри гъащIэм 
хабжэртэкъым. Апхуэдэу екIуэ-
кIыуэ Къарэ къулыкъу тIэкIу къра-
тащ. Къыщратым, абы и ныб-
жьэгъу Жэмал зыщидзей хъуащ. 

Зэгуэр зэныбжьэгъуитIыр уэра-
мым щызэхуэзащ. Щызэхуэзэм, 
зыр гуфIащ, адрейм и нэщхъыр 
зэхигъэуащ. 

- СигукIи си псэкIи сынохъуэхъу, 
Къарэ! - жиIащ Жэмал къыпыгу-
фIыкIыу. - Ауэ иджыри къэс 
узэрыщыта Къарэу къэнэж. Зы-
щумыгъэгъупщэ: къулыкъум 
цIыхур щызэIигъэхьэ къохъу. 
 Сакъ, си ныбжьэгъужь!

- Уэлэхьи, уэ уи уазым седаIуэу 
сыщытыну сэ зэман симыIэ. ЗэIу-
щIэ езгъэкIуэкIын хуейуэ сопIа -
щIэ. ФIыкIэ! - жэуап итыжщ Къари, 
IуигъэзыкIыжащ. 

Абы иужькIэ зы мази дэкIагъэ -
ни. Зы илъэси дэкIагъэни. Ауэ 
 Къарэ и ныбжьэгъум зэрызыщи-
дзейм хуэдэт. 

Апхуэдэу екIуэкIыурэ, Къарэ, 
хьэдыгъуэдахэ гуэрхэр зэхи щIыхь-
ри, и къулыкъум къытрахужащ. 
Къытрахужа къудей мыхъуу, суд 
къихьыным иIэжар зы тIэкIу-
нитIэщ. 

Зэгуэр зэныбжьэгъужьитIыр 
уэрамым щызэхуэзащ. Щызэхуэ-
зэм, зыр гуфIащ, адрейм и нэщ-
хъыр зэхигъэуащ. 

- Дунейм щхьэ утемытыжрэ, 
 Жэмал? Сыт бгъахъэхэр? Сыт уи 
узыншагъэ? - Къарэ къыпыгуфIы-
кIыжу пхъуэри IитIкIэ Жэмал и Iэр 
иубыдащ. 

- Уэлэхьи, уэ жыпIэм седаIуэу 
сыщытыну сэ зэман симыIэ. Адэ зэ 
сыныщохъуэхъуам уэ узэ ры пIэ-
щIар зыми щыщкъым, иджыпсту 
сэ сызэрыпIащIэм елъытауэ! - 
жиIэщ, Къарэ хэтIауэ къигъанэри, 
Жэмал IуигъэзыкIыжащ. 

И ныбжьэгъухэр и гъусэу Налшык 
паркым зыщегъэпсэху. 1962 гъэ

Тхыдэм  щыщ

Адыгэ  псалъэзэблэдз

Нэпсейр мылъкукIэ 
щIэб гъэнами, зыгуэр 
къы хуэту къыщохъу.

Ныбэм куэд йохуэ, 
къэрал псо щикIуади 
къо хъу.

Псалъэм Iуэху къы-
кIэлъымыкIуэмэ, абы и 
уасэр щайщ.

Пхуэмыфащэу къып-
лъыса къулыкъум пщIэ 
къриблэжьынукъым.

ПщIэ зыхуамыщI нэ-
хъыжьым и унафэр гъэ-
зэщIэгъуейщ.

Уи гугъуехь зыхэ мы-
лъыр гуэшыгъуафIэщ.

УимыIэм утегузэвыхь 
нэхърэ, уиIэм щыгу-
фIыкI.

Унафэ зыхуэмыщIыр 
унафэ щIынкIэ ерыщщ.

ФIы зыхуэпщIэм пщIэ-
кIэ ущымыгугъ.

ХуэмыщIам хуэпщIэм 
псапэ пылъщ, бейм 
хуэпщIэм Iулъхьэ хэлъщ.

ЦIыхур зэрыпсэур ма-

ЛыцIыкIулыбжьэ, шыбжий
дэгу  щIэлъу

Нэхъ къызыхащIыкIыр былымылщ. ТхыцIэл щабэр ят-
хьэщI, ягъэжэпхъри тыкъыр цIыкIуурэ, г 10-15  хъууэрэ, 
яупщIатэ. Ар тхъу къэплъа зэрыт тебэ куум, градуси 
160-170-рэ зи пщтырагъым, иралъхьэри псынщIэу зэIа-
щIэурэ, тхъуэплъ хъуху ягъажьэ. МафIэр цIыкIу ящI, ты-
къыр цIыкIуурэ упщIэта бжьыныщхьэ, бжьыныху, шыб-
жий IэфI халъхьэ, зэIащIэурэ ягъажьэ тхъуэплъ хъуху. 
Абы и ужькIэ шыбжий сыр хьэжа, шыгъу халъхьэ, ша-
тэ щIакIэ, зэIащIэри тебащхьэр трапIэж, мафIэ ешэ-
хам тету ягъэбэкхъ. Шатэр щIэмывэщIэпауэ щытын 
хуейщ.  ЗэрызэщIэлъу пщтыру Iэнэм тепщэчкIэ трагъэу-
вэ. ПIастэ, щIакхъуэ, лэкъум дашх.

Халъхьэхэр (зы цIыху Iыхьэ):
Былымылу - г 300, тхъууэ - г 100, бжьыныщхьэ укъэб-

зауэ - г 80, бжьыныху укъэбзауэ - г 10, шыбжий дэгуу - г 
150-рэ, шатэу - г 150-рэ, шыгъуу, шыбжийуэ - узыхуейм 
хуэдиз.

КIэртIоф лэкъум

КIэртIоф укъэбза псы щIыIэкIэ ятхьэщIри лыхьэжым 
щIагъэкI, тепщэчышхуэм иралъхьэри шыгъу, джэдыкIэ 
цIынэ халъхьэ, пщагъэр псы хуабэкIэ зэхащIэ, гуэдз 
хьэжыгъэ ухуэнщIа халъхьэри тхьэвым хуэдэу япщ. 
Ар зэрылъ тепщэчым хьэжыгъэ траудэри, къэтэджын 
щхьэкIэ зы сыхьэт-сыхьэтрэ ныкъуэкIэ хуабапIэм ягъэув. 
Тхьэв тэджар чыржыным хуэдэу пIащIэ хъурей цIыкIуурэ 
ящI, тебэм ит тхъу къэплъам халъхьэ, зэрагъэдзэкIыурэ 
тхъуэплъ хъуху ягъажьэ. Шатэ тракIэри яшх. Шэ щIыIи 
удефэ хъунущ. Мыр гъатхэм нэхъ ящIырейуэ щытащ.

Халъхьэхэр (цIыхуищ Iыхьэ):
КIэртIоф укъэбзауэ - г 500, псы хуабэу - г 30, гуэдз 

хьэжыгъэу - г 200, пщагъэу - г 20, джэдыкIэу - г 20,  тхъууэ 
- г 100, шыгъуу - узыхуейм хуэдиз. 

КЪУБАТИЙ Борис.

Бажэмрэ дыгъужьымрэ

Зы бажэрэ зы дыгъужьрэ зэблагъэт. Ахэр 
зэгъусэу ежьэри зы хадэ хуэзащ. Хадэм и 
бжыхьыр банэкIэ гъэбыдати, хъурейуэ къа-
жыхьри, зы дыхьэпIэ къагъуэтащ. Бажэм 
хуэбыхъут дыхьэпIэр, дыгъужьым хуэзэвт. 
Бажэр гупсэху дыдэу, дыгъужьыр ерагъыурэ 
а дыхьэпIэмкIэ дыхьэмэ, хадэм имыт щыIэ-
къым. Бажэм хадэм къызэрикIыжынур хьи-
сэп ищIащ. Дыгъужьым къыIурыIэфIэурэ зэ-
гуэудыным нэсыху пхъэщхьэмыщхьэхэр иш-
хащ. Хадэ плъырым ар къыщищIэм, зы баш 
къищтэри яужь къихьащ. Бажэр зэрыпсы-
гъуэу дыхьэпIэ гуэрымкIэ дэлъэтыжри 
ежьэжащ. Дыгъужь шхэщар дыхьэпIэм 
дэмыхуэжу хадэм къинащ. Хадэ плъырыр 
абы къылъэщIыхьэри, башымкIэ еуэурэ ны-
къуэлIэ ищIауэ дэкIыжащ.

Дыгъужьыр, хьэр, бажэр

Зы бажэ ижьырабгъумкIи сэмэгурабгъум-
кIи зиплъыхьу гъуэгум тетурэ, жыжьэ дыдэу 
зы фIыцIагъэ къилъэгъуащ. Нэхъ гъунэ-

ЩIэныгъэлIхэм къызэрахутамкIэ, адыгэшым и ныб-
жьыр илъэс минищым ноблагъэ. Нартхэм я лъэхъэнэм 
дунейм къытехьэри, апхуэдиз гъуэгуанэ къызэпичащ 
абы, шы лъэпкъ цIэрыIуэхэм ящыщ зы хъун папщIэ.

АДЫГЭХЭМ ижь-ижьыж лъандэрэ шы зэрызэрахуэм 
щы хьэт тохъуэ археологхэм щIы щIагъым къыщIахыж 
пасэрей хьэпшыпхэри пасэрейхэм къызэранэкIа хъыбар-
хэри. Тхыдэм къыхэнащ мыпхуэдэ хъыбар: пасэрей дзэпщ 
цIэрыIуэ Александр Македонскэм и адэм, пащтыхь Фи-
липп, Псыжьрэ Тэнрэ къыщищэхугъащ… шы мин тIощI.

Пасэ дыдэу цIэрыIуэ хъури, адыгэшым и пщIэмрэ и уа-
сэмрэ зэи ехуэхыжакъым, абы щыхьэт техъуэфынущ мы 
зы щапхъэри: шы ящэхун щхьэкIэ, сатуущIэхэр щызэхыхьэ 
кърым бэзэрхэм адыгэшыр нэгъуэщI шы лъэпкъхэм 
елъытауэ хуэдэ 20-25-кIэ щынэхъ лъапIэт.

Пасэрей дзэпщхэм я деж къыщыщIэдзауэ, шуу дзэ 
зыгъэшэс дэтхэнэми адыгэшым пащI щыIакъым, ар 
щхьэусыгъуэ хуэхъури, адыгэшым и лIэужьыр жыжьэ нэ-
сащ, абы илъ ящIэтщ нобэ дуней псом щыцIэрыIуэ шы 
лъэпкъ куэдым.

Пасэрейм мыпхуэдэ псалъэ къызэринэкIащ: цIыхум 
дамэ къритакъым Тхьэм, дамэ къыщримытым, шыкIэ 
къыхуэупсащ. Дамэ пэлъытэт шыр цIыхум дежкIэ. Гъ-
уэгуанэм я нэхъ кIыхьри игъэкIуэщIыфырт адыгэшым, 
еш ищIэртэкъым, зекIуэлIыр гъуэгум къыщытрини къэ-
хъуакъым. Бгылъэ ихьамэ, адыгэшыр мэз бжэным хуэдэт, 
бгы задэми, щыхупIэми, лъагъуэ зэвми, къуршыпс уэрми 
щыщтэртэкъым - шыщIэ ныбжьым щитым щыщIадзэрти, 
а псом хуагъасэрт.

Шы лъэпкъ цIэрыIуэ зыбжанэ къагъэхъуащ адыгэхэм. 
Нэхъ цIэрыIуэхэм ящыщт щолэхъур, трамыр, абыкъур, 
бекъаныр, есэнейр, нэгъуэщIхэри - шыр зей лъэпкъым 
я цIэр фIащыжауэ. Зейм я дамыгъи традзэрт шым, зы 
лъэпкъым и дамыгъэ нэгъуэщI лъэпкъым къигъэсэбэпи 
хъунутэкъым. 

ЩолэхъукIэ зэджэ шы лъэпкъым мыпхуэдэ хъыбар къы-
догъуэгурыкIуэ. Шыр зейм, Щолэхъупщым, и дамыгъэр 
нэгъуэщIхэми къагъэсэбэп щыхъум, пщым ар къезыщIэр 
къиумысын мурад ищIащ. Пхъэшыкъу лъагэ игъэув-
ри, пщым дамыгъэ нэпцI зытелъ шыхэр зэхуригъэхусащ, 
езым ишхэри яхиутIыпщхьащ.

Пхъэшыкъум ихьэри, пщым шыхэр игъэщтащ яхэуэурэ. 
Щигъащтэм, пхъэшыкъум елъэфар езым ишхэрщ, дамы-
гъэ нэпцI зытелъ шыхэр пхъэшыкъум къинащ. «Пхъэшы-
къум къинар щолэхъукъым, щолэхъур пхъэшыкъум еп-
лъащ»,  - жиIащ пщым. Абы иужькIэ Щолэхъупщым и да-
мыгъэ зыми къигъэсэбэпыжакъым…

Гъуэгуанэ кIыхь зэригъэкIуэщIыфым, тафэри бгылъэри 
зэризэхуэдэм нэмыщI, адыгэшыр Iущт, жэщ мазэхэми 
гъуэ щэнутэкъым, епсыхамэ, ямылъахъэми, зейм бгъэ-
дэкIынутэкъым, апхуэдизкIэ есэрти. Адыгэшым итхьэкъуа 
тхакIуэ цIэрыIуэ гуэрым мыпхуэдэ псалъэ къызэринэкIащ: 
«ФIамыщIым хуэдэщи, къарапцIэщ, и лъэр псыгъуэщ, и 
нэ дахитIыр птригъэкIыркъым, и гуащIэр-щэ! Ибгъэлъа-
мэ, къыжьэдэпкъуэжыху къызэтеувыIэнукъым; къосэн-
щи, хьэм хуэдэу уи ужь итынущ…» Абы щIыдгъужынщ: 
адыгэшым нал щIалъхьэу щытакъым, и лъэбжьанэр 
апхуэдизкIэ быдэти.

КЪЭРМОКЪУЭ  Хьэмид. 

Бжэныл ягъэгъуркъым, 
ягъэ гъупцIу аращ. 

КIэртIоф гъэжьа зэрылъ 
тебэм и щхьэр тепIауэ куэдрэ 
щыбгъэтмэ, йоуцIыныхь.

Джэдыр щIэмыкIэцIэн 
щхьэ кIэ абгъуэм зы джэ-
дыкIэ (абгъуэрынэ) къранэ.

ПIащIэ хъуа шыпсым бажэ 
шыпскIэ йоджэ.

Джэшыр хуабапIэм ща-
хъумэркъым, хьэпIацIэ хе-
щIэри.

Къуэнтхъурей цIынэ куэд 
пшхыреймэ, жьэжьейр егъэ-
къабзэ.

Дэшхуэр яшхыну сэбэпыш-
хуэщ лъы зи мащIэхэм, щы-
гъупщэххэм.

ГъэтIылъыгъэ ящIа 
кхъуейр  яшхыну къыхаха 
нэужь псы щIыIэ дагъэ жэх. 
Пхуэмышхыу къэнар хэп лъ-
хьэж хъунукъым, кхъуейр 
щащэ ещI, зэIегъэхьэ.

Шыгъу ипкIутыну, утеувэ-
ну гуэныхьышхуэ пылъу къа-
лъытэ.

Хугу хьэжыгъэр щагъэлъ-
къым, дыдж мэхъури. 

Ху мэжаджэ нэхъ щащIыр 
сабийм лъэтеувэ щыхуа-
щIым и дежщ.

Къэб яупщIэтар е зэгуаудар 
ямыгъавэу е ямыгъажьэу 
махуитI нэхърэ нэхъыбэ ща-
гъэлъыркъым, зэIохьэри.

Хъарбыз, хъэуан, нащэ, 
пIэт рэжан, мыIэрысэхэкI яш-
ха нэужь псы трафыхьыжыр-
къым, дзэр гъуабжэ ещIри.

«Адыгэ шхыныгъуэхэр» 
тхылъым къитхыжащ.

ЕкIуэкIыу: 4. Старэ Шэрэдж щыщ зауэлI, Совет Союзым и 
ЛIыхъужь. 5. Хэку зауэшхуэм лIыгъэ щызезыхьа офицер, Къэ-
бэрдей-Балъкъэрым и цIыхубэ тхакIуэ. 7. Совет Союзым и ЛIы-
хъужь Байсултанов Алим и къуажэ. 8. Зауэр гуащIэу щекIуэкIащ 
Тэрч щIыналъэм, … лъагапIэхэм. 10. ТанккIэ бийм пэщIэта 
адыгэлI, Совет Союзым и ЛIыхъужь. 11. Бийр ди республикэм 
къыщихьа гъэм къалъхуа, тхыдэ щIэныгъэхэм я доктор, гума-
нитар къэхутэныгъэхэмкIэ щыIэ институтым и унафэщIу щыта. 
14. Тэрч районым къыщыхъуа, кхъухьлъатэзехуэу щыта, Совет 
Союзым и ЛIыхъужь. 16. Мазэ бжыгъэкIэ СССР-р зыубыдыну 
зи мурада Гитлер и … къикIакъым. 17. Зи адэр зауэм хэкIуэда 
адыгэ тхакIуэ, усакIуэ. 18. Фашистхэр ди къэралым къыщытеуа 
1941 гъэм и зэман. 19. Адыгэ усакIуэ цIэрыIуэ, зауэм лIыхъужьу 
хэта офицер. 21. УсакIуэ Кулиевым жиIэгъащ: «Зауэм щаутIыпщ 
дэтхэнэ зы шэри … и гум тохуэ». 23. Къалэ-лIыхъужь. 

Къехыу: 1. Зауэм и кIэхэм фашистхэм къагупсыса, и лъэ щагъ 
псомкIи къагъэсэбэпыну зыхунэмыса ракетэ шынагъуэ. 2. Ла-
шынкъей щыщ ди лъэпкъэгъу, кхъухьлъатэзехуэу щыта, Со-
вет Союзым и ЛIыхъужь. 3. Танкым ит Iэщэ. 6. Аушыджэр щы-
щу Хэку зауэшхуэм хэта зэкъуэшитI, тIури Совет Союзым и ЛIы-
хъужьщ. 7. Псыгуэнсу къыщыхъуа, связисту фронтым щыIа, Со-
вет Союзым и ЛIыхъужь. 9. Зауэм дэкI адыгэ щIалэм теухуауэ 
ХьэIупэ ДжэбрэIилрэ КIыщокъуэ Алимрэ яуса «Телъхьэ уанэр си 
шым» уэрэдыр зыгъэзащIэ. 12. Совет Союзым тIэунейрэ и ЛIы-
хъужь генерал Плиевыр лъэпкъкIэ зыщыщыр. 13. ЦIыху хей куэд 
зыIэщIэкIуэда фашистхэм пу … ирахащ. 15. «Кхъужьей … тхьэм-
пэ пыту, ди хэкум къиши къысхуэгъэс» - фронтым Iут ди армэм 
къыщыдэкI газетым и лэжьакIуэу щыта КIыщокъуэ Алим и усэ 
цIэрыIуэм щыщщ. 20. … Iубыгъуэ щIэбэгыурэ уIэгъэ хьэлъэ  хъуа 
куэд зэуапIэ губгъуэм къинащ. 22. 1945 гъэм совет зауэлIхэу 
Егоровымрэ Кантариерэ ар Германием я рейхстагым (парла-
ментым) и унащхьэм трагъэуващ. 23. Зауэ зэманым партизан-
хэм я хэщIапIэу щыта щIыпIэ. 

 Зэхэзылъхьар
МЫЗ Ахьмэдщ.

ЛIэщIыгъуэхэм я лъэужь

ЖыIэгъуэхэр

ФIы зыхуэпщIэм 
пщIэкIэ ущымыгугъ

Унэгуащэхэм  
папщIэ

Бжьыныху 
хэбдзэмэ, нэхъ 

IэфI мэхъу

гъуIуэ зыхуищIри еплъмэ - зы дыгъужь зэра-
мыщIэжрэ зы хьэ абрагъуэрэ зэгъусэу къо-
кIуэ. Бажэм апхуэдэу щилъагъум, екIуалIэри 
сэлам ярихащ. Сэламым иужькIэ:

«Ныбжьырей фи биигъэр благъагъэкIэ 
зэрызэфхъуэкIыжар гуапэ сщохъу, ауэ мы 
фи благъагъэр къызыхэкIар сщIащэрэт?», - 
яжриIащ.

«Армэ, къэдаIуэ мыдэ, - жиIащ хьэм. - 
Мы си гъусэу нобэ плъагъу дыгъужьыр ды-
гъуасэ ди мэл хъушэм къахыхьэри, зы щынэ 
ирихьэжьащ. Сэри ар къыщезгъэнэжыну 
сыкIэлъыжащ. АрщхьэкIэ сыщIэмыхьэфу 
къэзгъэзэжащ. Абдежым мэлыхъуэр лажьэ 
симыIэу къызэуащ. Сэри езым и биижь и 
бий дыдэм нэIуасэ зыхуэсщIащ».

ЩIалэ цIыкIу

Зы щIалэ цIыкIу псым хыхьащ. ЕсыкIэ 
ищIэртэкъыми, псым итхьэлэу хуежьащ. 
ЗылI блэкIырти, щIалэр елъэIуащ къыдэIэпы-
къуну. ЛIым зигъазэри псым зэрыхыхьамкIэ 
щIалэм егийуэ хуежьащ. 

«А Тхьэм игъэпсэун, зэ лIэныгъэм 
сыIэщIэхыжи, итIанэ къызэшхыдэ», - жиIащ 
щIалэм.

БЫРСЕЙ Умар. 

Мэлыжьыхьым и 30-м ди газетым тета
псалъэзэблэдзым и жэуапхэр: 

ЕкIуэкIыу: 5. Тхыдэ. 6. Жьэмей. 9. Санэ. 10. Хъан. 12. 
Хьэсы. 15. Дапхъэ. 16. Дудар. 17. Уэх. 18. Къэжэр. 20. Сес. 23. 
Шэмэджгъэдыргъ. 26. Хьэху. 27. Жэнэт. 29. КIыщ. 30. Зэчыр. 
32. Бысым. 33. Пагэ. 35. Без. 37. IупщIэ. 39. Ерчэн. 40. Уэчыл. 

Къехыу: 1. Шхын. 2. Шэпхъ. 3. Бжьын. 4. Къебэ. 7. Псыдыуэ. 
8. Мыдрисэ. 11. Ауз. 13. Хьэлъкъ. 14. Хъудыр. 19. Жагъын. 21. 
Умэ. 22. Шыд. 24. Тхьэзэплъ. 25. ПщампIэщ. 27. Журт. 28. Тебэ. 
31. Уае. 34. Гори. 35. Банэ. 36. Заул. 38. Пхыр. 

щIэщ, а мащIэ тIэкIури 
зэныкъуэкъуу яхь.

ЦIыхур нэхъ лъагэу  
яIэтыху и цIыхугъэм  
хэмыхъуэмэ, икIэ  щIы-
пIэкIэ къеу тIып щ хьэ-
хыжын хуейщ.

ГуфIэгъуэ къыбдамы-
Iыгъыр кIагуэщ, гузэвэ-
гъуэ къыбдамыгъэвыр 
кIыхьщ.

Дунейм гузэвэгъуэр 
щыбэми, зыми и щхьэм 
хуихьыркъым.

Жагъуэгъум я нэхъ 
Iейр уи ныбжьэгъуу щы-
тарщ.

ЗэрыхузэфIэкIкIэ узы-
гъэхьэщIам, хьэлIамэ 
фIэкIа уимыгъэшхами, 
гукъанэ хуумыщI.

Зи щхьэ зи лажьэм уи 
лажьэ иумыхьэлIэ.

Зызыщыпхъумэнур те-
плъэ зимыIэракъым – 
напэ зимыIэращ.

КъехьэлъэкIыу узы-
гъэхьэщIэ бейм и мэл 

нэхърэ - къыпщыгу-
фIы кIыу уезыгъэбла-
гъэ  къулейсызым и чыр-
жын.

МыхъумыщIэ уи пэшэ-
гъуу, фIым ущымыгугъ.

МыхъумыщIэм и 
 щыт хъу нэхърэ - и хъу-
щIэ.

Мыхьэнэ зимыIэм 
лIыфI зыкIэрищIэмэ, 
абы  ещхьу зыкъы фIо-
щIыж.

Псы Iуб уезыгъафэу 
фIыщIэшхуэ уэзыгъэ-
щIыну хэтым и Iуэху-
тхьэбзэ зыбгъэдумыгъэ-
хьэ.

ПщIэ узэныкъуэкъу 
 нэхъ рэ, зэ узэгурыIуэмэ 
нэхъ сэбэп пылъщ.

Узыдэмыхъунум уа-
хы хьэмэ, хъуэн къы-
хэпхынщ.
Узыуб псор уи бийкъым.

Уи жагъуэгъум Iуэху 
дэб лэжьмэ, лажьэ ухэ-
хуэнщ.

ФIыуэ укъэзылъа гъум 
къыпхуищIэр фIэмащIэщ, 
хуэпщIэр фIэкуэдщ.

ЦIыхум, нэгъуэщI 
 хуу  мы щIэфми, псалъэ 
гуа пэкIэ хуэупсэ.

ЦIыху Iейм къуищIэр 
епщIэжмэ, езым ещхь 
ухъунущ. 

ГУБЭЩIЫКI Владимир. 

Илъэс тхущIым 
 щIигъукIэ къэрал кIуэцI 
Iуэ ху хэмкIэ министерст-
вэм, прокуратурэм и 
лэжьакIуэу, танк ротэм и 
командиру щыта, отстав-
кэм щыIэ капитан, япэ на-
гъыщэ зиIэ юрист – ахэр 
псори гурэ псэкIэ узыб-
гъэдэта IэнатIэхэмрэ уи 
емызэшыж лэжьыгъэрэ 
IуэхущIафэкIэ къэблэжьа 
щIыхьыцIэрэщ. ЦIыху 
нэсщ, IэщIагъэлI гъуэ зэ-
джэщ къыпхужаIэу Iэна-
тIэ узэрыпэрытар, шэч 
хэмылъу, гуапэщ, ауэ 
ди дежкIэ нэхъыщхьэр 
а хэракъым. АтIэ гъуа-

Алътуд къуажэм щыщ Къэжэр ЛатIиф Хьэбыж
и къуэм и ныбжьыр илъэс 78-рэ ирокъури,

ди гуапэу дохъуэхъу

зэу удиIэу, сыт и лъэныкъуэкIи дыбдэплъейуэ, уэщхь 
дызэрыхъуным дыхущIэкъуу, уи щIэныгъэ лъагэмрэ уи 
Iущагъымрэ ин дрихъуу дызэрыпсэурщ. 

Дынохъуэхъу узыншагъэ быдэ уиIэну, ди гуфIэ гъуэ 
куэд ухэплъэну, ди ехъулIэныгъэхэм ущыгуфIыкIы-
ну. Куэд плъэгъуащ, гугъуехь Iэджэ пшэчащи, мис 
ахэр пщызыгъэгъупщэн уи нэгу щIэмыкIыу, уи жьауэм 
дыщIэту иджыри Iэджэрэ ди япэ уитыну Тхьэм жиIэ! 

Уи щхьэгъусэ Ленэ, уи къуэхэу Анзор, 
Тимур, Ахьмэд, уи нысэхэу Заремэ, 
Жаннэ, Ларисэ, уи къуэрылъхухэр.

КъБР-м и Адво катхэм 
я зэгухьэныгъэм хэт 
уэчыл Iэзэ Къэзан 

 Заремэ Къэрэшей и 
 пхъур илъэс  бжыгъэ 

дахэ  ирикъуащи, 
абы  йохъуэхъу 

къыдэлажьэхэр, и 
благъэ-Iыхьлыхэр, и 
унагъуэр, и бынхэр.

Узыншагъэ быдэрэ дэрэжэ-
гъуэрэ уиIэну, уи лэжьыгъэм 
и хъер плъагъуну, гъащIэм 
бэIу тIэIуншэу утетыну ди гуа-
пэщ. Тхьэм уи мурадыфIхэр 
къуигъэхъулIэ!


